
“YASHIL” TRANSFORMATSIYA SARI
YANGI O‘ZBEKISTONNING YANGI DAVLAT DASTURI HAYOTIMIZNING 

BARCHA SOHALARINI SHU NEGIZDA YANGILASHGA QARATILGAN
Prezidentimizning “Oʻzbekiston – 2030” strategiyasini 

“Atrof-muhitni asrash va “yashil iqtisodiyot” yilida 
amalga oshirishga oid davlat dasturi toʻgʻrisida”gi 
farmonida “Oʻzbekiston – 2030” strategiyasi va Oliy 
Majlis palatalarining majlislarida belgilangan vazifalar 
ijrosini ogʻishmay tashkil etish, BMTning Iqlim oʻzgarishi 
toʻgʻrisida hadli konvensiyasining Kioto protokoli va Parij 
bitimi doirasida mamlakatning global hamjamiyat oldida 

olgan majburiyatlarini bajarishda tarmoq va sohalarning 
uygʻun “yashil” transformatsiyasini amalga oshirish, iqlim 
oʻzgarishi oqibatlarini yumshatish va unga moslashish 
hamda aholining yashash sifatini yaxshilash, iqtisodiy 
oʻsishning yangi “yashil” rivojlanish modeliga oʻtish 
masalalari asosiy maqsad etib belgilandi.

YOSHLAR — YANGI O‘ZBEKISTONNING 

OLTIN FONDI
Mamlakatimizda yoshlarga oid davlat siyosati 
yuritish ustuvor vazifalardan biridir. Bugun yoshlar 
manfaatlarini himoya qilish, ularga zarur boʻlgan 
shart-sharoit va imkoniyatlar borasida mustahkam 
huquqiy baza yaratildi. U zamon talablariga 
hamohang takomillashtirilmoqda. Yoshlarning 
katta maydonda oʻzini namoyon qilishiga imkon 
berilayotir. Barcha toifadagi oʻgʻil-qizlarning intilish 
va qiziqishlarini ragʻbatlantirish, qobiliyatini 
roʻyobga chiqarish, ilm egallashi, zamonaviy kasb 
va sohalarni oʻzlashtirishi, mehnat qilishi, farovon 
hayot kechirishi uchun keng yoʻl ochildi.

Oʻzbekiston yoshlarga oid davlat siyosati yuritish 
boʻyicha oʻz tajribasini yaratdi. Har bir oʻzbek oilasi 
farzandining taʼlim-tarbiyasi, kasb-hunar egallashi, 
halol mehnat qilishi, uy-joyli boʻlib, baxtli yashashi 
uchun qanchalik qaygʻursa, davlatimizning yoshlar 
masalasiga yondashuvi ham xuddi shu qadriyatlarga 
tayanadi.

Al-Kuvayt xalqaro aeroportida davlatimiz 
rahbarini Amir Shayx Mishʼal as-Saboh, Valiahd 
Shayx Saboh as-Saboh va boshqa rasmiylar 
kutib oldi.

Oʻzbekiston yetakchisining tashrifi sharafiga 
faxriy qorovul saf tortdi, davlat bayroqlari 
koʻtarildi, ikki mamlakat madhiyalari yangradi.

Prezidentimiz faxriy qorovul safi oldidan 
oʻtdi. Soʻng davlat rahbarlari rasmiy 
delegatsiyalar aʼzolari va diplomatik korpus 
vakillarini qutladilar.

Aeroportning Amir terminalida yetakchilar 
oʻrtasida qisqa suhbat boʻlib oʻtdi.

Shundan soʻng Al-Kuvayt shahridagi “Al-
Bayan” saroyida Oʻzbekiston Respublikasi 
Prezidenti Shavkat Mirziyoyev va Kuvayt 
Davlati Amiri Shayx Mishʼal as-Saboh tor 
doirada uchrashuv hamda rasmiy delegatsiyalar 
aʼzolari ishtirokida muzokara oʻtkazdilar.

Suhbat avvalida davlatimiz rahbari 
koʻrsatilayotgan samimiy qabul va yuksak 
eʼtibor uchun Amirga minnatdorlik bildirib, 
Kuvayt yetakchisi va doʻst xalqini yaqinlashib 
kelayotgan milliy bayramlar bilan dildan qutladi.

Oʻzbekiston bilan Kuvayt oʻrtasidagi doʻstlik 
va koʻp qirrali sheriklik munosabatlarini yanada 
rivojlantirish va mustahkamlash masalalari 
koʻrib chiqildi.

Prezidentimiz Kuvaytda muvaffaqiyatli 
amalga oshirilayotgan, maqsad va vazifalari 
Yangi Oʻzbekiston taraqqiyot strategiyasining 
uzoq muddatli ustuvor yoʻnalishlariga hamohang 
boʻlgan “Nigoh 2035” davlat dasturini alohida 
qayd etdi.

Faol siyosiy muloqotlar va idoralararo 
almashinuvlar, oʻzaro tovar ayirboshlash va 
investitsiyalar hajmi barqaror ortib borayotgani 
mamnuniyat bilan taʼkidlandi.

Oʻtgan yili Hukumatlararo komissiyaning 
birinchi yigʻilishi samarali oʻtkazildi, qator 
muhim ishbilarmonlik tadbirlari tashkil etildi.

Savdo-iqtisodiy, investitsiyaviy, innovatsion 
va moliyaviy-texnik sohalardagi hamkorlik 
masalalariga alohida eʼtibor qaratildi.

“Yashil” energetika, sanoat kooperatsiyasi, 
qishloq xoʻjaligi, transport va logistika, 
infratuzilma, shaharsozlik, sogʻliqni  saqlash, 
turizm sohalari amaliy hamkorlikning ustuvor 
yoʻnalishlari sifatida belgilandi.

Qoʻshma loyihalarni ilgari surish 
maqsadida Investitsiya platformasi va 
Ishbilarmonlar kengashi kabi mexanizmlarni 
yoʻlga qoʻyish, shuningdek, Al-Kuvayt 
shahrida savdo uyini ochish boʻyicha 
kelishuvga erishildi.

Yangi sheriklik dasturi doirasida Kuvayt 
arab iqtisodiy taraqqiyot fondi bilan loyihalar 
portfelini kengaytirishga alohida eʼtibor 
qaratildi.

Bundan tashqari, Oʻzbekiston va Kuvaytda 
madaniyat va turizm haftaliklarini oʻtkazish, 
ikki mamlakat vakillarining sanʼat, musiqa, 
kino, taʼlim va sport sohalaridagi madaniy-
gumanitar tadbirlarda faol ishtirok etishiga 
koʻmaklashishga kelishib olindi.

Uchrashuvda Birlashgan Millatlar Tashkiloti, 
Islom hamkorlik tashkiloti, Shanxay hamkorlik 
tashkiloti, Qoʻshilmaslik harakati va boshqa 
nufuzli tuzilmalar doirasida oʻzaro qoʻllab-
quvvatlashni davom ettirish muhimligi qayd 
etildi.

Joriy yil may oyida Samarqand shahrida 
oʻtkaziladigan “Markaziy Osiyo — Koʻrfaz 
arab davlatlari hamkorlik kengashi” muloqoti 
sammitiga tayyorgarlik koʻrish va uni oʻtkazish 
boʻyicha qoʻshma chora-tadbirlar muhokama 
qilindi.

Yetakchilar xalqaro va mintaqaviy 
ahamiyatga molik dolzarb masalalar yuzasidan 
ham fikr almashdilar.

Muzokaralar yakunida ikki davlat rahbarlari 
keng qamrovli sheriklikni rivojlantirish va 
mustahkamlashga qaror qildilar.

Muzokaralar yakunida Oʻzbekiston 
Prezidenti Kuvayt Amirini mamlakatimizga 
tashrif bilan kelishga taklif etdi.

Al-Kuvayt shahrida boʻlib oʻtgan muzokaralar 
yakunida Oʻzbekiston Respublikasi Prezidenti 
Shavkat Mirziyoyev va Kuvayt Davlati Amiri 
Shayx Mishʼal as-Saboh Oʻzbekiston — Kuvayt 
keng qamrovli sheriklik munosabatlarini 
rivojlantirish toʻgʻrisida qoʻshma bayonot qabul 
qildilar.

Shuningdek, quyidagi hujjatlar imzolandi:
— Sanoat sohasidagi hamkorlik toʻgʻrisida 

bitim;
— Havo qatnovi toʻgʻrisidagi bitimga 

bayonnoma;

— Mehnat sohasidagi hamkorlik toʻgʻrisida 
bitim;

— “Aqlli” shaharlarni barpo etish sohasidagi 
hamkorlik toʻgʻrisida bitim;

— Sanʼat va madaniyat sohasidagi hamkorlik 
toʻgʻrisida bitim;

— Sogʻliqni saqlash sohasidagi hamkorlik 
toʻgʻrisida bitim;

— Turizm sohasida 2025-2027-yillarga 
moʻljallangan chora-tadbirlar dasturi;

— Kuvayt arab iqtisodiy taraqqiyot 
jamgʻarmasi bilan hamkorlik toʻgʻrisida bitim.

Oʻzbekiston Respublikasi Prezidenti Shavkat 
Mirziyoyev Kuvaytga tashrifi doirasida oʻzi 
uchun ajratilgan qarorgohda ushbu mamlakat 
Bosh vaziri vazifasini bajaruvchi, ichki ishlar 
vaziri Shayx Fahd as-Saboh boshchiligidagi 
delegatsiyani qabul qildi.

Uchrashuvda Kuvayt tomonidan moliya va 
investitsiyalar vaziri Nura Sulaymon al-Fassam, 
savdo va sanoat vaziri Xalifa Abdulla al-Askar 
hamda Investitsiya agentligi direktori Shayx 
Saud as-Saboh ham ishtirok etdi.

Boʻlib oʻtgan oliy darajadagi muzokaralar 
yakunida erishilgan kelishuvlarni amalga 
oshirish masalalari koʻrib chiqildi.

Ikki davlat rahbarlarining Oʻzbekiston 
— Kuvayt munosabatlarini keng qamrovli 
sheriklik darajasiga olib chiqqan uchrashuvi 
samarali boʻlgani katta mamnuniyat bilan qayd 
etildi.

“Markaziy Osiyo — Koʻrfaz arab davlatlari 
hamkorlik kengashi” sammitida ishtirok etish 
uchun Kuvayt Amirining Oʻzbekistonga 
boʻlajak tashrifiga birgalikda tayyorgarlik 
koʻrish muhimligi qayd etildi.

Savdo-iqtisodiy va investitsiyaviy aloqalarni 
rivojlantirish ustuvor vazifa sifatida belgilandi.

Shu nuqtayi nazardan, Qoʻshma investitsiya 
platformasi va Ishbilarmonlar kengashini tashkil 
etish, shuningdek, qishloq xoʻjaligi, logistika 
va transport, gidroenergetika, infratuzilma, 
sogʻliqni saqlash, farmatsevtika va boshqa 
tarmoqlardagi loyihalarni qoʻllab-quvvatlash va 
ilgari surish muhimligi qayd etildi.

“Yoʻl xaritasi”ga kiritilgan kooperatsiya 
dasturlari va loyihalarini ilgari surish maqsadida 
faol muloqotlar va oʻzaro tashriflarni tashkil 
etishga kelishib olindi.

Oʻzbekiston Respublikasi Prezidenti Shavkat 
Mirziyoyev Kuvayt tashqi ishlar vaziri Abdulla 
al-Yahyo bilan uchrashuv oʻtkazdi.

Kuvaytga amalga oshirilayotgan tarixiy 
tashrif davomida erishilgan kelishuvlar doirasida 
faol siyosiy muloqotni davom ettirish, savdo-
iqtisodiy va investitsiya-moliyaviy hamkorlikni 
kengaytirish masalalari koʻrib chiqildi.

Tashrif doirasida Kuvayt arab iqtisodiy 
taraqqiyot jamgʻarmasi bilan yangi hamkorlik 
dasturi imzolangani yuqori baholandi.

Oziq-ovqat xavfsizligi, sanoat kooperatsiyasi, 
infratuzilma, turizm va boshqa yoʻnalishlarda 
loyihalarni ilgari surish hamda mamlakatlar 
oʻrtasida toʻgʻridan-toʻgʻri aviaqatnovlarni 
yoʻlga qoʻyishga alohida eʼtibor qaratildi.

Tashrifning ishbilarmonlik dasturi doirasida 
Oʻzbekiston Respublikasi Prezidenti Shavkat 
Mirziyoyev “Fouad Alghanim & Sons” 
kompaniyasi rahbari Fadi Xaddadni qabul qildi.

1965-yilda tashkil etilgan xolding 
avtomobilsozlik, qurilish, energetika, neft-
gaz, savdo, kema qurilishi, aviatsiya, 
telekommunikatsiya, turizm va koʻchmas mulk 
sohalarida faoliyat yuritmoqda.

“Fouad Alghanim & Sons” kompaniyasining 
davlat-xususiy sheriklik shartlari asosida 
sogʻliqni saqlash va taʼlim obyektlarini qurish 
rejalari qoʻllab-quvvatlandi.

 Prezident Shavkat Mirziyoyev “Agility 
Logistics” kompaniyasi raisi Xenadi al-Solih 
bilan uchrashuv oʻtkazdi.

1979-yilda tashkil etilgan transmilliy 
logistika kompaniyasi bu sohada dunyoning 
eng yirik korxonalaridan boʻlib, 70 dan ortiq 
mamlakatda faoliyat yuritmoqda. Aviatsiya 
xizmatlari, sanoat  omborlari, logistika parklari, 
xizmatlarni raqamlashtirish kabi yoʻnalishlarda 
ish olib bormoqda.

Uchrashuvda Koʻrfaz mamlakatlariga 
qishloq xoʻjaligi mahsulotlarini samarali 
yetkazib berish uchun Oʻzbekistonda qoʻshma 
logistika markazini tashkil etish boʻyicha 
istiqbolli loyihaga alohida eʼtibor qaratildi.

Prezidentimiz Shavkat Mirziyoyev “Action 
Group Holdings” kompaniyasi rahbari Shayx 
Muborak as-Sabohni qabul qildi.

1998-yilda tashkil etilgan xolding 
faoliyati koʻchmas mulk, neft sanoati, 

axborot texnologiyalari, logistika, qurilish, 
taʼlim, konsalting va savdo sohalarini qamrab 
oladi.

Davlatimiz rahbari “Action Group Holdings” 
kompaniyasining Oʻzbekistonda gidroelektr 
stansiyalari va ijtimoiy uy-joylar qurish, mineral 
resurslarni qayta ishlash boʻyicha rejalarini 
maʼqulladi.

Oʻzbekiston Respublikasi Prezidenti Shavkat 
Mirziyoyev “Kamco Invest” kompaniyasi 
rahbari Abdulloh al-Sharix bilan uchrashdi.

1998-yilda tashkil etilgan “Kamco Invest” 
moliyaviy kompaniyasi aktivlarni boshqarish, 
investitsion banking va brokerlik sohasida 
xizmatlar koʻrsatadi. BAA, Saudiya Arabistoni, 
Iordaniya va Buyuk Britaniyada vakolatxonalari 
mavjud.

“Kamco Invest” rahbariyati bilan xususiy 
kompaniyalarning korporativ faoliyati 
samaradorligini oshirish loyihasini yoʻlga 
qoʻyish hamda Qoʻshma investitsiya 
platformasini yaratish boʻyicha kelishuvga 
erishildi.

Davlatimiz rahbarining Kuvaytga rasmiy 
tashrifi ishbilarmonlik dasturi davomida 
“Al Imtiaz Investment Group” kompaniyasi 
boshqaruvi aʼzosi va ijrochi direktori Fuzi  Xolid 
bin Essa bilan uchrashuv boʻlib oʻtdi.

“Al Imtiaz Investment Group” guruhi 
2005-yilda tashkil etilgan boʻlib, aktivlarni 
boshqarish, koʻchmas mulk, sogʻliqni saqlash, 
sanoat va moliya sohalariga sarmoya kiritishga 
ixtisoslashgan.

Kuvayt kompaniyasining oziq-ovqat 
yetishtirish, farmatsevtika mahsulotlarini ishlab 
chiqarishni tashkil etish, shuningdek, koʻchmas 
mulk obyektlarini qurish boʻyicha tashabbusi 
qoʻllab-quvvatlandi.

Oʻzbekiston Respublikasi Prezidenti Shavkat 
Mirziyoyev “Kuwait Investment Company” 
kompaniyasi bosh ijrochi direktori Favoz al-
Ahmadni qabul qildi.

Asosiy aksiyadori Kuvayt investitsiya 
agentligi boʻlgan kompaniya 1961-yilda tashkil 
etilgan. Aktivlarni boshqarish, investitsion 
banking, xususiy biznes loyihalarini qoʻllab-
quvvatlash bilan shugʻullanadi.

Taʼlim, infratuzilma, agrosanoat,  sunʼiy 
intellekt texnologiyalarini joriy qilish sohalarida 

qoʻshma loyihalarni amalga oshirish qoʻllab-
quvvatlandi.

Davlatimiz rahbari “Gulf Care General 
Trading” kompaniyasi rahbari doktor Iyad as-
Solihni qabul qildi.

2001-yilda tashkil etilgan kompaniya Koʻrfaz 
mintaqasida tibbiy uskunalarning eng yirik 
yetkazib beruvchilaridan biri boʻlib, Kuvaytdagi 
xususiy tibbiyot muassasalarining keng tarmogʻi 
egasidir.

Mamlakatimiz yetakchisi kasalliklarni 
barvaqt aniqlash sohasidagi sheriklik rivojlanib 
borayotganini mamnuniyat bilan qayd etdi. 
Kompaniyaning mamlakatimiz hududlarida 
tibbiy xizmat koʻrsatish va farmatsevtika 
mahsulotlarini ishlab chiqarish loyihalarini 
amalga oshirish borasidagi rejalari qoʻllab-
quvvatlandi.

Tashrif dasturiga muvofiq, Oʻzbekiston 
Respublikasi Prezidenti Shavkat Mirziyoyev 
Al-Kuvayt shahridagi “As-Salom” saroy-
muzeyiga tashrif buyurdi.

Saroy 1960-1964-yillarda oʻziga xos arab 
meʼmorchiligi uslubida bunyod etilgan va 
1990-yilgacha Kuvaytga tashrif buyurgan 
xorijiy rahbarlar uchun rasmiy qarorgoh boʻlib 
xizmat qilgan.

2019-yilda saroyda muzey ochilgan 
boʻlib, unda 32 ming kvadrat metr maydonda 
Kuvaytning koʻp asrlik tarixi va madaniyatini 
aks ettiruvchi noyob eksponatlar namoyish 
etilmoqda.

Davlatimiz rahbari muzey ekspozitsiyasi 
bilan tanishib, uning meʼmoriy konsepsiyasi va 
zamonaviy infratuzilmasini yuqori baholadi.

Oʻzbekiston bilan Kuvayt madaniy 
almashinuvlarini, xususan, muzey ishi va 
tarixiy merosni asrash sohasidagi aloqalarni 
kengaytirish, qoʻshma gumanitar dasturlarni 
amalga oshirish va oʻzaro koʻrgazmalar tashkil 
etish muhimligi qayd etildi.

Yakunda Oʻzbekiston Prezidenti Shavkat 
Mirziyoyev muzeyning Faxriy mehmonlar 
kitobida dastxat yozib qoldirdi.

Oʻzbekiston Respublikasi Prezidenti Shavkat 
Mirziyoyevning Kuvayt Davlatiga rasmiy 
tashrifi davom etmoqda. 

OʻzA

O‘ZBEKISTON — KUVAYT MUNOSABATLARINI KENG QAMROVLI 
SHERIKLIK DARAJASIGA OLIB CHIQQAN SAMARALI UCHRASHUVLAR

Oʻzbekiston Respublikasi Prezidenti Shavkat Mirziyoyev Kuvayt Davlati Amiri Shayx Mishʼal 
as-Sabohning taklifiga binoan 17-fevral kuni rasmiy tashrif bilan ushbu mamlakatga keldi.

YANGI O‘ZBEKIST   N
Milliy tiklanishdan — milliy yuksalish sari2020-yil 25-yanvardan chiqa boshlagan

Forumda 60 dan ortiq davlatdan 
parlament spikerlari, qonun chiqaru-
vchi organlar aʼzolari, maslahatchi 
va ekspertlar, shuningdek, aʼzo dav-
latlarning BMTdagi doimiy vakillari 
ishtirok etdi.

Tadbirda Barqaror rivojlanish ma-
qsadlariga erishishni jadallashtirish, 
shuningdek, ushbu maqsadlar uchun 
zarur resurslar va vositalarni safarbar 
etishda BMT va Parlamentlararo itti-
foq (PI) oʻrtasidagi hamkorlikni mus-
tahkamlash  masalalari muhokama 
qilindi.

Anjumanning asosiy maʼruzachi-
laridan biri sifatida mamlakatimizning 
BMTdagi doimiy vakili, elchi 
Ulugʻbek Lapasov Oʻzbekistonda 
Barqaror rivojlanish maqsadlarini oʻz 
vaqtida amalga oshirish, jumladan, 
qatʼiy parlament nazoratini taʼminlash 
borasidagi keng koʻlamli chora-tadbir-
lar haqida batafsil soʻzlab berdi.

Elchi Parlamentlararo ittifoqning 
Toshkent shahrida boʻlib oʻtadigan 
150-yubiley assambleyasi haqida 
batafsil maʼlumot berdi. Taʼkidlan-
ganidek, mintaqada birinchi marta 
PIning bunday nufuzli tadbiri tashkil 
etilishi Oʻzbekistonning parlamenta-
rizmni rivojlantirish, qonun chiqaruv-
chi organlar oʻrtasidagi hamkorlik va 
global maqsadlarni amalga oshirish 
borasidagi saʼy-harakatlari xalqaro 
miqyosda eʼtirof etilganidan dalolat 
beradi. Oʻzbekiston vakili barcha par-
lament aʼzolarini ushbu muhim tadbir-
da faol ishtirok etishga chaqirdi.

2004 va 2008-yillarda mos ravishda 
Kuvayt va Oʻzbekistonga amalga  oshirilgan 
oliy darajadagi oʻzaro tashriflar hamkorlikni 
rivojlantirish uchun mustahkam zamin 
yaratdi. 

2001-yildan buyon Oʻzbekistonda Kuvayt 
elchixonasi faoliyat koʻrsatmoqda, 2004-yilda 
esa Al-Kuvaytda mamlakatimizning 
diplomatik vakolatxonasi ochildi.

Bugungi kunda ikki tomonlama 
munosabatlarning shartnomaviy-huquqiy 
bazasi 27 hujjatdan iborat.

Soʻnggi yillarda iqtisodiyot, savdo, 
investitsiya, taʼlim va madaniyat kabi turli 
yoʻnalishlarda ikki tomonlama aloqalar 
sezilarli darajada faollashdi. Ikki davlat 
oʻzaro manfaatli doʻstlik rishtalariga, 
mushtarak din, maʼnaviy qadriyatlar va 
anʼanalarga asoslangan aloqalarga tayangan 
holda sheriklikni yanada mustahkamlashga 
intilmoqda.

Kuvayt Oʻzbekiston uchun xalqaro 
munosabatlar tizimidagi muhim hamkor 
hisoblanadi. Bu  davlatning iqtisodiyot, 
moliya, bank ishi, sarmoya, innovatsiyalar, 
taʼlim va infratuzilmani rivojlantirish kabi 
sohalardagi tajribasi alohida ahamiyatga ega. 
Kuvayt bilan hamkorlik bilim va ilgʻor tajriba 
almashish uchun katta imkoniyatlar yaratadi, 
bu esa ikki tomonlama munosabatlarni 
mustahkamlash va barqaror rivojlantirish 
yoʻlidagi birgalikdagi taraqqiyotga xizmat 
qilayotir.

O‘ZBEKISTON — KUVAYT: 
HAMKORLIKNI KENGAYTIRISH ISTIQBOLLARI

BMT O‘ZBEKISTONNING 

BARQAROR RIVOJLANISH 

MAQSADLARINI AMALGA 

OSHIRISHDA ERISHGAN 

YUTUQLARINI E’TIROF ETDI

KUVAYT OAV: O‘ZBEKISTON KO‘RFAZ ARAB DAVLATLARI 
BILAN ALOQALARNI MUSTAHKAMLAMOQDA

17-fevral kuni 
Oʻzbekiston Prezidenti 
Shavkat Mirziyoyev ikki 
kunlik rasmiy tashrif 
bilan Kuvaytga bordi.
Kuvayt Oʻzbekiston mustaqilligini 
1991-yil 30-dekabrda tan oldi 
va 1994-yil iyulda 
mamlakatlarimiz teng 
huquqlilik va bir-birining 
manfaatlarini hurmat 
qilishga asoslangan 
konstruktiv sheriklikni 
rivojlantirishga oʻzaro 
intilishlarini tasdiqlab, 
diplomatik munosabatlar 
oʻrnatdi.

Kuni kecha davlatimiz rahbarining biz, yoshlar bilan qilgan muloqotini tarixiy 
uchrashuvlar sirasiga kiritsak xato boʻlmaydi. Boisi, yoshlarni qiynayotgan 
muammolar, rivojlanishga toʻsiq boʻlayotgan omillar, iqtisodiy, ijtimoiy, axloqiy 
masalalarda yechim bera oladigan muhim vazifalar belgilab olindi. Bu esa 
yoshlar uchun yana koʻplab imkoniyatlar eshigini ochdi. 

Shu yil 13-14-fevral kunlari Birlashgan Millatlar Tashkiloti bosh 
qarorgohida BMT Bosh Assambleyasi va PI Assambleyasi raislari 

tomonidan tashkil etilgan “Barqaror rivojlanish maqsadlariga 
erishishda harakatlar koʻlamini kengaytirish” mavzusidagi yillik 

parlament eshituvlari boʻlib oʻtdi.

Oʻzbekiston milliy, mintaqaviy va 
xalqaro miqyosda Barqaror rivojla-
nish maqsadlarini bajarishda qonun 
chiqaruvchilar ishtirokini kuchaytir-
ishning faol tarafdorlaridan biri ekani 
alohida taʼkidlandi. Shuningdek, 
BMT Bosh Assambleyasi 2022-yil-
da Oʻzbekiston Prezidenti Shavkat 
Mirziyoyev tashabbusi bilan va dun-
yoning barcha mintaqalaridan 80 dan 
ortiq davlat hammuallifligida Barqa-
ror rivojlanish maqsadlariga erish-
ishni jadallashtirishda parlamentlarn-
ing rolini kuchaytirish toʻgʻrisidagi 
rezolyutsiyani qabul qilgani qayd 
etildi. 

Ishtirokchilar Senat raisi va Qonun-
chilik palatasi spikeri boshchiligidagi 
Barqaror rivojlanish maqsadlari ijrosi-
ni nazorat qilish, shu jumladan, davlat 
organlari hisobotlarini tinglash boʻy-
icha parlament komissiyasi faoliyati 
bilan tanishdi. Bu vazifalarni jadal-
lashtirish boʻyicha “yoʻl xaritasi” qa-
bul qilingani, ushbu maqsadlarga er-
ishish uchun ulkan resurslar safarbar 
etilgani bildirildi.

Parlament aʼzolari Oʻzbekiston 
Prezidenti boshchiligida yurtimizda 
Barqaror rivojlanish maqsadlarini ha-
yotga tatbiq etish, kambagʻallikni qis-
qartirish, aholi farovonligini taʼmin-
lash borasida amalga oshirilayotgan 
ishlarni va xalq bilan faol muloqotni 
olqishladi.

“Dunyo” AA
Nyu-York

Ikki davlatning BMT, Islom hamkorlik 
tashkiloti, Markaziy Osiyo —  Koʻrfaz arab 
davlatlari hamkorlik kengashi kabi xalqaro 
tashkilotlar doirasidagi aloqalari mintaqaviy 
va global kun tartibining dolzarb masalalari 
boʻyicha pozitsiyalarni muvofiqlashtirishga 
xizmat qilmoqda, shuningdek, koʻp tomonlama 
sheriklikni yanada chuqurlashtirish uchun 
yangi istiqbollarni ochmoqda.

Oʻzbekiston va Kuvayt oʻrtasidagi yuqori 
darajadagi hamkorlik ikki tomonlama 
munosabatlarning keng doirasini qamrab 
oladi. Ikki davlat Tashqi ishlar vazirliklari 
oʻrtasidagi oʻzaro aloqalarga alohida eʼtibor 
qaratilyapti. Bu diplomatik muloqotni 
mustahkamlashga xizmat qilmoqda, 
hamkorlikni kengaytirish va diversifikatsiya 
qilishga yoʻl ochmoqda.

Birgina 2024-yilning oʻzida Oʻzbekiston 
va Kuvayt tashqi ishlar vazirlari oʻrtasida 
beshta uchrashuv va muzokara boʻlib oʻtdi. 
Jumladan, ikki davlat tashqi siyosat idoralari 
rahbarlari Antaliya diplomatik forumi va 
BMT Bosh Assambleyasining 79-sessiyasi 
doirasida uchrashdi.

Bundan tashqari, Kuvayt tashqi ishlar 
vaziri Abdulla al-Yahyo boshchiligidagi 
delegatsiya 2024-yil 15-aprel kuni Toshkent 
shahrida boʻlib oʻtgan Markaziy Osiyo — 
Koʻrfaz arab davlatlari hamkorlik kengashi 
strategik muloqoti tashqi ishlar vazirlarining 
2-yigʻilishida qatnashdi.  Tashrif davomida 
Kuvayt tashqi ishlar vaziri Oʻzbekiston 
Prezidenti tomonidan qabul qilindi.

Oʻz navbatida, 2024-yil avgust oyida 
Oʻzbekiston tashqi ishlar vaziri Kuvaytga 
tashrif buyurib, u yerda bir qator samarali 
muzokaralar oʻtkazdi.

Tashqi siyosat idoralari tomonidan 
muntazam oʻtkazib kelinayotgan siyosiy 
maslahatlashuvlar ham Tashqi ishlar 
vazirliklari oʻrtasidagi oʻzaro hamkorlikning 
muhim mexanizmiga  aylangan.

Oʻzbekiston bilan Kuvayt oʻrtasidagi 
savdo-iqtisodiy va investitsiyaviy hamkorlik 
soʻnggi yillarda yangi surʼatga ega boʻldi. 
Tovar ayirboshlash hajmini bir necha karra 
oshirish uchun ikki davlat yetarli salohiyatga 

ega va bu boradagi ishlar jadal davom etyapti.
Xususan, 2024-yilda ikki tomonlama 

iqtisodiy hamkorlikda misli koʻrilmagan 
faollik namoyish etildi. Kuvaytning yirik 
kompaniyalari va moliya institutlari 
vakillarining Oʻzbekistonga 50 dan ortiq 
biznes missiyasi tashkil  etildi. Xususan, 
Kuvayt arab iqtisodiy taraqqiyot jamgʻarmasi, 
“Gulf General Trading Co.”, “Petroleum 
Dynamics”, “Al-Tijaria Group”, “The 
Commercial Real Estate So.”, “Rawasi 
Kuwait Holding Co.”, “Kuwait Investment 
Co.” (KIC), “AlJaber Group Holding”, 
“Biomedix Medical Group Co.”, “Advanced 
Medical German Co.”, “KAMCO Investment 
Co.”, “Alkandari General Trading Co.”, 
“Unique Goods”, “Zenith Business Solution”, 
“Golden Carpet”, “AlMawashi” va boshqa 
kompaniyalar rahbarlari yurtimizda boʻldi.

“Kuwait Investment Company” prezidenti 
Yusuf al-Ali va “Gulf General Trading Co.”  
kompaniyasi bosh direktori Iyad Solih 2024-
yil 2-3-may kunlari boʻlib oʻtgan III Toshkent 
xalqaro investitsiya forumida ishtirok etdi.

Oʻtgan yilning noyabr oyida Qarshi 
shahrida boʻlib oʻtgan “Qashqadaryo 
invest-2024” biznes-forumida kuvaytlik 
ishbilarmonlar faol qatnashdi. Mazkur 
iqtisodiy tadbirda Kuvayt “Gulf Care Gen. 
Trad. Co.”, “Biomedix Medical Group 
Co.” va “Advanced Medical German Co.” 
kompaniyalari rahbariyati tomonidan taqdim 
etildi. 

2024-yilning may va avgust oylarida 
Kuvaytda tashkil etilgan “Made In Uzbekistan” 
biznes-forumlari va koʻrgazmalari ham 
muvaffaqiyatli  kechdi. Bundan tashqari, 
Oʻzbekiston Investitsiyalar, sanoat va savdo 
vazirligi, Tadbirkorlikni qoʻllab-quvvatlash 
boʻyicha jamoatchilik kengashi rahbariyati 
boshchiligidagi  mamlakatimiz tadbirkorlari 
delegatsiyasi Kuvaytga tashrif buyurib, 
samarali muzokaralar oʻtkazdi.   

2024-yilda Savdo-iqtisodiy va ilmiy-
texnikaviy hamkorlik boʻyicha Oʻzbekiston 
— Kuvayt hukumatlararo komissiyasining 
birinchi yigʻilishi Toshkentda boʻlib oʻtdi. 
Unda Kuvayt moliya vaziri, iqtisodiy ishlar 
va investitsiya boʻyicha davlat vaziri Nura 
al-Fassam xonim boshchiligidagi delegatsiya 
ishtirok etdi.

2024-yilda Oʻzbekistondan Kuvaytga 20 
tonnadan ortiq yangi meva va sabzavotlarning 
ilk eksporti  amalga oshirildi. Mutaxassislar 
fikricha, bu oʻzaro savdodagi yangi qadam 
boʻldi. 2024-yil 15-16-dekabr kunlari 
Kuvaytda boʻlib oʻtgan “Kuwait International 
Agro Food Exhibition” qishloq xoʻjaligi 
koʻrgazmasida Oʻzbekiston kompaniyalari 
vakillarining ishtiroki yurtimiz mahsulotlarini 
ushbu mamlakat bozoriga eksport qilish 
hajmini va turlarini kengaytirishga zamin 
yaratdi.

Investitsiya sohasida oʻtgan yili 
Kuvaytning “Fouad Al-Ghanim and Sons 
Group of Companies” korporatsiyasi bilan 

 Boʻstonliq tumanida GES qurish boʻyicha 
umumiy qiymati 640 million dollarlik 
qoʻshma loyihalarni hamda Oʻzbekistonning 
beshta hududini ichimlik suv bilan 
taʼminlashga qaratilgan qiymati 50 million 
dollarlik loyihalarni amalga oshirish boʻyicha 
muzokaralar boshlangan edi.

Bundan tashqari, Kuvayt arab iqtisodiy 
taraqqiyot jamgʻarmasi bilan yaqin 
hamkorlik yoʻlga qoʻyilgan. Kuvaytning 
imtiyozli kreditlari evaziga Oʻzbekistonda 
sogʻliqni saqlash, taʼlim va turli infratuzilma 
tarmoqlarida yirik ijtimoiy loyihalar roʻyobga 
chiqarilyapti. 

2000-yildan buyon jamgʻarma ishtirokida 
Oʻzbekistonda infratuzilma, qurilish va 
sogʻliqni saqlash sohalarida umumiy qiymati 
210 million dollarlik 10 ta loyiha amalga 
oshirilib, 500 ming dollarlik texnik yordam 
koʻrsatish boʻyicha kelishuv tuzilgan.

Kuvayt hukumati Samarqand shahridagi 
Imom al-Buxoriy majmuasini, Hazrat 
Imom jamgʻarmasini jihozlash, Xalqaro 
islom akademiyasi yangi binosini qurish 
va jihozlash, 50 ta maktab oʻquv xonasini 
kompyuterlashtirish, respublika tibbiyot 
muassasalarini  zarur tibbiy anjomlar bilan 
taʼminlash uchun moddiy yordam koʻrsatdi. 

Shu bilan birga, oʻtgan yilning yanvar oyida 
“Gulf General Trading Co.” kompaniyasining 
Kuvaytdagi klinikalari shifokorlari tomonidan 
Fargʻona viloyatidagi tibbiyot muassasalarida 
yuragida tugʻma nuqsoni boʻlgan  30 bolada 
jarrohlik  amaliyoti oʻtkazildi.

Oʻzbekiston va Kuvayt oʻrtasida 
mustahkamlanib borayotgan tarixiy-maʼnaviy 
rishtalar madaniyat va taʼlim sohasidagi faol 
hamkorlikda ham oʻz  ifodasini topmoqda. 
Har ikki davlat islom merosini asrab-avaylash 
va ommalashtirish, uni oʻrganish va kelajak 
avlodlarga yetkazishga alohida eʼtibor 
qaratadi.

Mamlakatlarimiz oʻrtasidagi madaniy 
almashinuvlar oʻzaro tushunishning muhim 
koʻprigiga aylanib boryapti, desak mubolagʻa 
boʻlmaydi.  Ikki xalq anʼanalari, sanʼati va 
adabiyotining boy merosini ochib beruvchi 
qoʻshma koʻrgazmalar, anjumanlar, festivallar 

muntazam oʻtkazilayotir. Bunda islom 
madaniyati, tarixiy obidalar va qoʻlyozmalarni 
oʻrganish sohasidagi hamkorlik alohida 
oʻrin tutadi. Ushbu jabhadagi yaqin sheriklik 
birgalikda ilmiy tadqiqot ishlari oʻtkazish 
uchun yangi istiqbollarni ochmoqda.

Bu yoʻnalishda ikki davlat ilmiy 
hamjamiyatlari vakillarining oʻzaro 
tashrifi, ularning Oʻzbekiston va Kuvaytda 
oʻtkaziladigan turli xalqaro va madaniy-
maʼrifiy tadbirlarda ishtiroki muntazamlik 
kasb etayotir.

Kuvaytlik sanʼatkorlar Samarqand shahrida 
oʻtkazilayotgan “Sharq taronalari” xalqaro 
musiqa festivalining doimiy ishtirokchisi 
hisoblanadi. Oʻzbekiston vakillari, oʻz 
navbatida, Kuvaytda oʻtkazilgan xalqaro 
amaliy sanʼat, islom sanʼati, ayollar liboslari 
koʻrgazmalari, “Ayollar va salomatlik” 
xalqaro konferensiyasida qatnashdi.

2024-yilda Kuvayt vakillari Samarqand 
shahrida boʻlib oʻtgan “Xotin-qizlarning 
iqtisodiy, ijtimoiy va siyosiy huquq hamda 
imkoniyatlarini kengaytirish masalalariga 
mintaqaviy yondashuv” mavzusidagi 
Osiyo xotin-qizlari forumi, Xiva shahrida 
oʻtkazilgan Islom hamkorlik tashkilotiga 
aʼzo davlatlar turizm vazirlarining XII 
sessiyasi, Buxoro shahridagi Abu Ali ibn 
Sino nomidagi xalqaro biologiya olimpiadasi, 
Samarqand, Buxoro, Jizzax, Xorazm 
viloyatlari va Toshkent shahrida boʻlib 
oʻtgan Jahon yoshlari festivali, poytaxtimiz 
mezbonlik qilgan “LIPTIS Pharmaceuticals 
Annual Scientific Symposia” simpoziumi, 
“Central Asia Air Cargo Summit” va boshqa 
anjumanlarda ishtirok etdi.  

Ikki tomonlama hamkorlikning 
yuqorida qayd etilgan muhim yoʻnalishlari 
Oʻzbekiston va Kuvayt oʻzaro 
munosabatlarni barcha yoʻnalishlarda yangi 
bosqichga koʻtarish va mustahkamlash 
uchun mustahkam zamin yaratilganidan, 
qator sohalarda salmoqli yutuqlarga 
erishilganidan hamda oʻzaro manfaatli 
hamkorlikni jadallashtirish uchun mavjud 
ulkan salohiyatdan unumli foydalanishga 
tayyor ekanidan dalolat beradi.

Davlatimiz rahbarining Kuvaytga 
boshlangan rasmiy tashrifi mamlakatlarimiz 
oʻrtasidagi doʻstona munosabatlarni barcha 
yoʻnalishlarda chuqurlashtirish, iqtisodiy 
va gumanitar aloqalarni kengaytirishga 
qoʻshimcha surʼat bagʻishlash barobarida 
ikki tomonlama hamkorlikni yangi bosqichga 
koʻtarishga xizmat qiladi.

“Dunyo” AA

 Masalan “Q8 Press” elektron nashrida 
 “Oʻzbekiston va Kuvayt: oʻzaro manfaatli 
hamkorlik sari” sarlavhali maqola eʼlon qilindi.

“Soʻnggi yillarda Oʻzbekiston yangilangan 
tashqi siyosiy konsepsiyasi doirasida mamlakat 
anʼanaviy sheriklari bilan tashqi aloqalarni 
mustahkamlash va xalqaro tashkilotlardagi 
faoliyatini kuchaytirish bilan bir qatorda oʻz 
hamkorlari jugʻrofiyasini kengaytirish yoʻlidan 
bormoqda, — deyilgan maqola muqaddimasida. 
— Mazkur tendensiya, ayniqsa, Oʻzbekistonning 
Koʻrfaz arab davlatlari bilan aloqalarni yangi 
bosqichga olib chiqqanida yaqqol aks etadi”.

 Ahamiyatli jihati shundaki, ushbu mintaqa 
davlatlari bilan munosabatlar ham koʻp 
tomonlama, ham ikki tomonlama formatlarda 
rivojlanmoqda. Bu “Markaziy Osiyo — Koʻrfaz 
arab davlatlari hamkorlik kengashi” strategik 
muloqotining tashkil etilishi va ushbu formatdagi 
hamkorlik boʻyicha birinchi oliy darajadagi 
sammitning 2023-yilda muvaffaqiyatli 
oʻtkazilishida aks etadi.

 Rasmiy Toshkent mintaqa davlatlari bilan 
aloqalarni ikki tomonlama rivojlantirishga 
alohida ahamiyat qaratmoqda. Bunda Kuvayt 
davlati ustuvor yoʻnalish hisoblanadi.

“Jumladan, soʻnggi paytlarda Oʻzbekiston 
Kuvayt bilan siyosiy muloqotni kuchaytirdi. 
2024-yilning aprel oyida Kuvayt tashqi ishlar 
vaziri Abdulla al-Yahyo Oʻzbekiston Prezidenti 
tomonidan qabul qilindi. Birgina 2024-yilning 
oʻzidayoq ikki davlat TIV rahbarlari oʻrtasida 
5-marta muzokaralar tashkil etildi”, deyiladi 
nashrda.

Qayd etilganidek, muloqot iqtisodiy idoralar va 
ishbilarmon doiralari oʻrtasida ham kuchaytirildi. 
Oʻtgan yilda 100 dan ortiq Oʻzbekiston 
tadbirkorlarining Al-Kuvayt shahriga tashrifi 
amalga oshirildi. Taʼkidlash joizki, munosabatlar 

Davlatimiz rahbarining Kuvaytga rasmiy tashrifi arafasida ushbu 
mamlakatning yetakchi bosma va elektron ommaviy axborot vositalarida 
Oʻzbekistonning zamonaviy rivojlanishi, savdo-iqtisodiy, siyosiy va 
madaniy-gumanitar sohalardagi ikki tomonlama munosabatlariga 
bagʻishlangan  turkum maqolalar chop etildi.

dinamikasining bunday tarzda faollashuvi bejiz 
emas. Kuvayt Oʻzbekiston uchun har tomonlama 
manfaatli sherik hisoblanadi. 

“Eʼtibor qaratish lozim boʻlgan navbatdagi 
omil bu mamlakatlarning iqtisodiy ahamiyatidir. 
Oʻzbekiston Markaziy Osiyo mintaqasining 
ikkinchi yirik iqtisodi sanaladi. Soʻnggi yillarda 
respublika iqtisodi yuqori oʻsish dinamikasini 
namoyon etmoqda. Jumladan, oxirgi yetti yil 
ichida rasmiy Toshkent mamlakat yalpi ichki 
mahsulotini 2 baravarga oshirishga muvaffaq 
boʻldi”, deya taʼkidlangan maqolada. Kuvayt 
esa global va Yaqin Sharq mintaqasi iqtisodiyoti 

uchun salmoqli ahamiyatga ega boʻlgan davlat 
sanaladi. Shuningdek, mamlakat dunyodagi 
neft eksport qiluvchi yirik 10 ta davlatdan biri 
hisoblanadi. 

Maqola “Oʻzbekiston va Kuvaytning 
iqtisodiy hamda siyosiy sohalardagi hamkorligi 
ikki davlatning keyingi izchil taraqqiyotini 
taʼminlashda muhim qadam boʻladi. Shuningdek, 
davlatlar oʻrtasidagi munosabatlarning 
izchillashuvi mintaqalararo hamkorlikni 
kuchaytirish uchun yana bir kuchli turtki beradi”, 
degan soʻzlar bilan yakunlanadi.

Shuningdek, mazkur davlatda ingliz tilida 
bosiladigan “The Times” haftalik gazetasida ikki 
davlat oʻrtasidagi munosabatlarga bagʻishlangan 
turkum maqolalar chop etildi.

Jumladan, mamlakatimiz elchisi Ayubxon 
Yunusovning “Kuvayt Oʻzbekistonning ishonchli 
doʻsti va hamkori” sarlavhali maqolasida 
yozilganidek, Kuvayt Oʻzbekistonning Yaqin 
Sharqdagi ishonchli doʻsti va hamkori boʻlib, 
1991-yil 30-dekabrda respublika mustaqilligini 
birinchilardan boʻlib tan olgan.

“Ushbu yildan eʼtiboran, ikki davlat oʻrtasida 
iqtisodiy rivojlanish hamda ikki xalqning 
farovonligi uchun umumiy intilish asosida 
doʻstona munosabatlar oʻrnatish davri boshlandi. 
Ikki davlat oʻrtasidagi hamkorlikning huquqiy 
bazasi sarmoyalarni ragʻbatlantirish va oʻzaro 
himoya qilish toʻgʻrisida, Madaniyat va sanʼat 
sohalarida hamkorlik toʻgʻrisida, Savdo-iqtisodiy 
va ilmiy-texnikaviy hamkorlik toʻgʻrisida, ikki 
tomonlama soliqqa tortishning oldini olish 

toʻgʻrisida, ikki davlat bojxona qoʻmitalari 
oʻrtasidagi hamkorlik toʻgʻrisida hukumatlararo 
bitimlarni oʻz ichiga oladi”, deyilgan materialda.

Bundan tashqari, “The Times” gazetasi 
mamlakatimiz madaniyat vaziri Ozodbek 
Nazarbekovning ikki davlat oʻrtasidagi madaniy 
muloqotni rivojlantirishga bagʻishlangan 
maqolasini mushtariylar eʼtiboriga taqdim qildi. 

“Oʻzbekiston va Kuvayt xalqlari oʻrtasidagi 
madaniy aloqalarni yanada rivojlantirish 
maqsadida madaniy tadbirlar, koʻrgazmalar, 
festival va ilmiy anjumanlar tashkil etilmoqda. 
Madaniyat sohasidagi hamkorlikni yanada 
kengaytirish maqsadida ikki mamlakatning 
tegishli madaniyat tashkilotlari oʻrtasida doimiy 
muloqot va tajriba almashish yoʻlga qoʻyilgan. 
Qoʻshma madaniy tadbirlar tashkil etish, sanʼat 
va madaniyat namoyandalarining tashrifiga 
koʻmaklashish tobora kuchayib bormoqda. 
Kuvayt bilan madaniy hamkorlikning hozirgi 
holati va dinamikasini oʻrganar ekanmiz, 
koʻplab hamkorlikdagi saʼy-harakatlarni 
kuzatish mumkin. Jumladan, 2017-yilning 
15-22-dekabr kunlari Al-Kuvayt shahrida 
Oʻzbekiston madaniyati kunlari boʻlib oʻtdi. 
Uning doirasida “Al-Advaniya” galereyasida 
Oʻzbekistonga bagʻishlangan koʻrgazma va 
konsert dasturlari namoyish etildi”, deb yozgan 
muallif.

Mazkur bosma nashrda joylashtirilgan 
yurtimiz haqidagi navbatdagi maqolada 
Oʻzbekistonda “aqlli” shaharlarni rejalashtirish 
va hududlarni rivojlantirish boʻyicha amalga 
oshirilayotgan loyihalar haqidagi maʼlumotlar 
qalamga olingan. “Kuvaytning yetakchi ishlab 
chiqaruvchilarini jalb etgan holda Oʻzbekistonda 
zamonaviy ilmiy-texnik majmualar, biznes-
inkubatorlar va startap akseleratorlarni 
hamkorlikda tashkil etish boʻyicha keng koʻlamli 
loyihalarni amalga oshirish innovatsion gʻoyalar, 
ixtirolar va texnologiyalarni rivojlantirish va 
tijoratlashtirishda muhim ahamiyat kasb etadi”, 
deya qayd etilgan nashrda. 

Kuvaytning “Al-Jarida” haftalik gazetasida 
“Oʻzbekiston va Kuvayt hamkorligi: yangi 
bosqich sari dadil qadamlar” sarlavhali maqola 
bosildi. Unda Oʻzbekiston elchixonasida 
mamlakatimizning investitsiyaviy, eksport va 
sayyohlik salohiyatiga bagʻishlab oʻtkazilgan 
taqdimot tadbiri tafsilotlari qalamga olingan. 
Nashrda soʻnggi yillarda Oʻzbekiston 
Prezidenti rahnamoligida yangi Oʻzbekiston 
dunyo hamjamiyati bilan turli sohalarda, 
jumladan, madaniyat, iqtisodiyot va turizm 
kabi yoʻnalishlarda yaqin hamkorlik aloqalarini 
mustahkamlab borayotgani alohida urgʻulangan.

 “Dunyo” AA
Al-Kuvayt

2024-yilda Oʻzbekistondan Kuvaytga 20 tonnadan ortiq 
yangi meva va sabzavotlarning ilk eksporti  amalga 
oshirildi. Mutaxassislar fikricha, bu oʻzaro savdodagi yangi 
qadam boʻldi. 2024-yil 15-16-dekabr kunlari Kuvaytda 
boʻlib oʻtgan “Kuwait International Agro Food Exhibition” 
qishloq xoʻjaligi koʻrgazmasida Oʻzbekiston kompaniyalari 
vakillarining ishtiroki yurtimiz mahsulotlarini ushbu 
mamlakat bozoriga eksport qilish hajmini va turlarini 
kengaytirishga zamin yaratdi.

YANGI O‘ZBEKISTON

2025-yil 18-fevral, 34-son 3DAVR NAFASI

Men shu uchrashuvda qatnashishga 
muyassar boʻldim. Muloqot chogʻi davlatimiz 
rahbari kitobxonlikni rivojlantirish boʻyicha 
yana qanday ishlarni amalga oshirishimiz kerak, 
degan savol bilan yuzlandi. Bunga javoban 
“Mutolaa” loyihasini taqdim qildik. Ayni loyiha 
haqida mushtariylar uchun batafsilroq maʼlumot 
berishni joiz bildim. 

Davlatimiz rahbari qarori bilan Yoshlar 
ishlari agentligi, Xalq banki va Respublika yosh 
ijodkorlar kengashi nodavlat notijorat tashkiloti 
hamkorligida oʻzbek tilidagi adabiyotlar 
jamlanadigan va aholi tomonidan bepul 
foydalaniladigan “Mutolaa” mobil ilovasini 
ishlab chiqish vazifasi belgilangan edi. Shunga 
koʻra, yosh ijodkorlar va IT mutaxassislar 
jamoasi birgalikda “Mutolaa” loyihasini ishlab 
chiqdik. Oʻtgan yildan mazkur ilova ishga 
tushdi. Loyihaning maqsadi — Oʻzbekistonda 
kitobxonlik muhitini yaxshilash, kitob oʻqish va 
uning targʻibotini zamonaviy texnologiyalardan 
foydalangan holda yangi bosqichga olib chiqish 
va keng targʻib qilish. Asosiy vazifalari esa oʻzbek 

Bugun yoshlarga yangi Oʻzbekistonning 
eng katta boyligi, bebaho xazinasi, oltin 
fondi sifatida qaralmoqda. Darhaqiqat, bugun 
mamlakatimiz aholisining 60 foizini yoshlar 

Uchrashuv avvalida davlatimiz rahbari 
yoshlar timsolida yangi Oʻzbekistonning 
bugungi va ertangi bunyodkorlarini 
koʻrayotganini taʼkidlab, turli sohadagi 
yutuqlari bilan tengdoshlariga oʻrnak 
boʻlayotgan yoshlarni alohida eʼtirof etdi. 
Shuningdek, oʻqimishli, bilimli yigit-qizlar 
safini kengaytirish borasida erishilgan 
yutuqlarimizga haqqoniy baho berdi.

Haqiqatan, hozir dunyodagi yetakchi 
oliy taʼlim muassasalarida 1,5 mingdan 
ziyod oʻzbekistonlik talaba “El-yurt umidi” 
jamgʻarmasi mablagʻi hisobidan tahsil 
olayotgani yoki yaqinda Birlashgan Arab 
Amirliklarida oʻtgan katta forumda Toshkent 
shahridagi Prezident maktabi oʻquvchilari global 
darajada eng nufuzli nominatsiyada gʻolib deb 
topilgani yurtimiz tarixida kuzatilmagan voqea 
sifatida qayd etilishi juda ham toʻgʻri.

Bundan 10 yillar oldin oʻzbekistonlik 
yoshlar dunyoning eng ilgʻor oliy taʼlim 
muassasalarida oʻqishi yoki mamlakatimizning 
chekka qishloqlaridan chiqqan oʻgʻil-qizlarning 
“Tesla” yoki “Google” kabi jahondagi eng 
yetakchi kompaniyalarda ishlashini tasavvur 
ham qila olmasdik. Bugungi yutuqlarga oʻz-
oʻzidan erishilgani yoʻq. Bunday natijaga 
erishish uchun mamlakatimizda yoshlarni 
qoʻllab-quvvatlash masalasiga davlat siyosati 
darajasida eʼtibor qaratildi. Bu yoʻnalishdagi 
chora-tadbirlarni amalga oshirish uchun resurs 
ham, vaqt ham tejalmadi.

Tadbirda besh yil oldin parlament 
palatalarida tashkil etilgan Yoshlar parlamenti 
haqida ham soʻz yuritildi. Ushbu institut faol, 
siyosatga qiziqadigan, intiluvchan yoshlarni 
oʻz atrofida jamlagani, ular siyosiy yetakchilik, 

Yuksalish pallasi

YOSHLAR — YANGI  O‘ZBEKISTONNING  OLTIN  FONDI 

“YORQIN ISTE’DOD” LOYIHASI

DAVLATIMIZ RAHBARINING 

SAMIMIYATIDAN TA’SIRLANDIM

MILLIONLARGA YO‘LDOSH PLATFORMA

Prezidentimizning sportga qaratayotgan 
eʼtibori, shaffoflik va ochiqlik tamoyillari 
asosida yuritayotgan siyosati, adolatni tiklash 
yoʻlidagi saʼy-harakatlari Oʻzbekistonda 
shaxmat sporti rivojlanishi uchun ham ijobiy 
taʼsir qildi. Men hamisha bu jarayonlarni 
sinchkovlik bilan kuzatib kelganman va 
har biridan juda quvonganman. Ana shu 
quvonchlar birlashib, Oʻzbekistonga qaytib 
kelishimda katta ahamiyatga ega boʻldi, 
desam yanglishmayman.

Oʻzbekistonga qaytganimdan koʻp oʻtmay, 
davlatimiz rahbarining yoshlar bilan ochiq 
muloqotida ishtirok etganim men uchun 
unutilmas voqea boʻldi. Uchrashuv davomida 
davlatimiz rahbarining yoshlar bilan  qanchalik 

tashkil etadi. Har yili mehnat bozoriga 600 
mingdan ortiq yigit-qiz kirib kelmoqda. 
2030-yilga borib, bu koʻrsatkich 1 millionga 
yetadi. Davlatimiz xalqaro hamjamiyat 
tomonidan haqli ravishda yoshlar mamlakati 
sifatida eʼtirof etilayotgani ham bejiz emas.

Prezidentimiz joriy yil 14-fevral kuni 
yoshlar bilan muloqot qildi. Videoselektor 
shaklida oʻtgan uchrashuvda yoshlar uchun 
imkoniyatlarni yanada kengaytirish chora-
tadbirlari muhokama etildi, faol yigit-
qizlarning taklif va tashabbuslari tinglandi.

Prezidentimizning 14-fevral kuni yoshlar bilan uchrashuvi 
mamlakatimizda navqiron avlodni qoʻllab-quvvatlashga 
nechogʻliq yuksak eʼtibor qaratilayotganini koʻrsatish bilan 
birga hukumat va yoshlar oʻrtasidagi hamkorlikning yangi 
ufqlarini ham ochib berdi. Bugun dunyoda roʻy berayotgan global 
oʻzgarishlar sharoitida bunday samarali va samimiy uchrashuvlar, 
muloqotlar juda zarur va dolzarb.

demokratiya, parlamentarizm maktablari 
qanday boʻlishini amalda koʻrgani eʼtirof etildi.

Yoshlar parlamentiga saylangan yigit-
qizlar jamiyatda roʻy berayotgan barcha 
jarayonlarning faol ishtirokchisi sifatida 
yangidan yangi gʻoyalarni ilgari suryapti. 
Yechimini kutayotgan masalalar boʻyicha 
maqbul variantlarni taklif qilmoqda. Navqiron 
avlod vakillari ijtimoiy-iqtisodiy oʻzgarishlarga 
faol taʼsir koʻrsatish hamda qonun ijodkorligida 
oʻz oʻrniga ega boʻlib kelmoqda.

Muloqot davomida yoshlarni tashvishga 
solayotgan asosiy muammolar muhokama 
qilindi. Yigit-qizlarni ish bilan taʼminlash, 
taʼlim sifatini oshirish, tadbirkorlikni 
qoʻllab-quvvatlash va ularni ijtimoiy himoya 
qilish borasida koʻplab tashabbuslar ilgari 
surildi.

Shuningdek, ayrim hududlar rahbarlarining 
masʼuliyatsizligi oqibatida oʻsha viloyat 

va tumanlarda ishsiz yoshlar koʻpligicha 
qolayotgani haqli ravishda tanqid qilindi. 
Eʼtiborlisi, yigʻilishda ushbu ogʻriqli masalani 
hal etishga qaratilgan muhim qaror qabul 
qilingani taʼkidlandi.

Unga koʻra endi oliy taʼlim bitiruvchilari 
bandligini taʼminlash boʻyicha yangi tizim 
yaratilmoqda. Buning uchun tegishli bankka 
100 million dollarlik resurs beriladi. Bank Oliy 
taʼlim, fan va innovatsiyalar vazirligi hamda 
Savdo-sanoat palatasi bilan birgalikda oliygoh 
bitiruvchilarining tashabbus va gʻoyalarini 
loyihaga aylantirish uchun yangi bank 
xizmatlari paketlarini joriy etadi. Shuningdek, 
bitiruvchilarni ish bilan taʼminlash boʻyicha 
hokimlar, bank va korxona rahbarlaridan iborat 
komissiya tuziladi. Komissiya ish oʻrinlari 
yaratish, kadrlarga ehtiyoj bor korxona va 
tashkilotlardagi boʻsh oʻrinlarga yoshlarni 
joylashtirish bilan shugʻullanadi.

Muloqotda aholining ijtimoiy muhofazaga 
muhtoj qatlami manfaatlarini ifoda etadigan 
gʻoya va tashabbuslar koʻp boʻlganini taʼkidlash 
joiz. Xususan, kambagʻallikni qisqartirishning 
eng samarali yechimi taʼlim ekani taʼkidlanib, 
endi kambagʻal oilaning farzandiga taʼlim 
krediti foizsiz berilishi, qoʻshimcha grant 
ajratilishi, kontrakt toʻlovining bir qismi 
qoplanishi qayd etildi.

Bundan buyon iqtidorli, bilimga chanqoq, 
lekin ogʻir oilaviy sharoiti sababli oʻqish 
imkoniyatiga ega boʻlmagan yoshlarni 
xorijda oʻqitish boʻyicha yangi tizim — 
“Yorqin isteʼdod” loyihasi joriy etiladi. Har 
bir mahalladan ijtimoiy himoyaga muhtoj, 
bilimga chanqoq yoshlar saralab olinib, iqtidori 
aniqlanishi va salohiyatiga mos xorijiy oliygoh 
tanlanib, tayyorgarlik kurslarida oʻqitilishi 
yoshlarni ruhlantiradi, albatta.

Konstruktiv taklif va tashabbuslarga 
boy oʻtgan uchrashuvda yoshlarga ham oʻz 
fikrini bildirish imkoniyati berildi. Bu dolzarb 
masalalarni hal etishda yosh avlodning oʻrni 
qanchalik yuqori ekanidan dalolat. Fikrimizcha, 
bunday uchrashuvlar biz — parlament aʼzolari, 
mahalliy kengash deputatlari bilan ham 
muntazam oʻtkazilishi kerak.

Davlatimiz rahbarining yoshlar 
bilan uchrashuvi hukumat va yosh 
avlod oʻrtasidagi munosabatlarni yangi 
bosqichga koʻtarish yoʻlida muhim qadam 
boʻldi. Biz, deputatlar yoshlar siyosatini 
rivojlantirish va yoshlarni jamiyat hayotiga 
integratsiyalashga qaratilgan tashabbuslarni 
qoʻllab-quvvatlaymiz. Birgalikda mehnat 
qilib, yurtimiz ravnaqi uchun shart-sharoit 
yaratib, yosh avlodning munosib kelajagini 
taʼminlashga tayyormiz.

Ulugʻbek INOYATOV,
Oliy Majlis Qonunchilik 
palatasi fraksiya rahbari

Meni yurtdoshlarimiz juda iliq kutib olganidan xursand boʻldim, 
bundan cheksiz minnatdorman. Xalqimizning duosi va qoʻllab-
quvvatlovini doim his qilib turaman. Turli sabablarga koʻra 5 yil 
davomida AQSH terma jamoasi tarkibida boʻlganimga qaramay, 
vatanimizga qaytish va yurtimiz sharafini himoya qilib, bayrogʻimizni 
baland koʻtarish orzusi meni hech qachon tark etmagan.

yaqinligini, samimiy munosabatini, hech 
bir muammoga befarq emasligini koʻrib, 
taʼsirlandim.

Bugun Oʻzbekiston shaxmat boʻyicha 
dunyo tan olgan mamlakatlardan biriga 
aylandi. Yurtimizdan yetishib chiqayotgan 
yoshlar allaqachon bizning shaxmatsevar 
millat ekanimizni isbotlab qoʻydi. Ulardagi 
shijoat, oʻziga ishonch shu yurt farzandi 
sifatida hech kimni toʻlqinlantirmay qolmasa 
kerak. Bularning barchasi yoshlarni, ayniqsa, 
xotin-qizlarni qoʻllab-quvvatlash natijasida 
yuz beryapti.

Bugun Oʻzbekistonda qizlar taʼlim-
tarbiyasiga eʼtibor butunlay yangicha tus olgan. 
Bu eʼtibor shu vatanda tugʻilib, ulgʻayayotgan 
har bir qizning qalbida “Sen katta ishlarni 
uddalay olasan, bu qoʻlingdan keladi. Harakat 
qilsang, bas, hamma imkoniyat yetarli”, deya 
aks sado bermoqda. Qaysi sohaga qaramang, 
xotin-qizlarning faolligi oshayotgani haqiqat. 
Shaxmat misolida olsak, sportning ushbu turi 
bilan shugʻullanayotgan qizlar soni kundan 
kunga shiddat bilan ortib bormoqda. Bu, 
albatta, quvonarli holat hamda kelajagimiz 
bugungidan ham yaxshi boʻlishining oʻziga 
xos ramzidir.

Gulruhbegim TOHIRJONOVA,
xalqaro sport ustasi, ayollar 

oʻrtasida xalqaro grossmeyster

Kuni kecha davlatimiz rahbarining biz, yoshlar bilan qilgan muloqotini tarixiy 
uchrashuvlar sirasiga kiritsak xato boʻlmaydi. Boisi, yoshlarni qiynayotgan 
muammolar, rivojlanishga toʻsiq boʻlayotgan omillar, iqtisodiy, ijtimoiy, axloqiy 
masalalarda yechim bera oladigan muhim vazifalar belgilab olindi. Bu esa 
yoshlar uchun yana koʻplab imkoniyatlar eshigini ochdi. 

Saʼdullo QURONOV,
bolalar yozuvchisi, “Mutolaa” 

loyihasi muharriri

va jahon adabiyoti eng sara namunalarining 
elektron va audiovariantini bir joyga jamlab, 
bepul oʻqish va tinglash imkoniyatini yaratish. 
Shuningdek, yoshlarni mutolaaga yanada 
qiziqtirish maqsadida YouTube platformasiga 
kitoblarni videoformatda joylash. 

Tahlillarimiz hozirgi kunda mobil ilovani 
umumiy yuklab olishlar soni 1,5 milliondan, 
oʻqilayotgan kitoblar soni 5 milliondan 
oshganini koʻrsatyapti. Shu kunga qadar 
audioformatdagi 1667 ta, elektron formatdagi 
1950 ta kitob “Mutolaa” mobil ilovasiga 
joylandi. Loyihada audiokitoblar, elektron 
kitoblar, bolalar adabiyoti, IT dasturlar, sunʼiy 
intellekt, illyustratsiya, media, kitob-kino va 
tarjima asarlar yoʻnalishlarida 150 ga yaqin 
mutaxassis ishlab kelmoqda.

Loyiha doirasida oʻzbek adabiyotining 
sara namunalarini xorijiy tillarga oʻgirish va 
jahon boʻylab keng targʻibot qilish maqsadida 
Abdulla Qahhorning “Oʻtmishdan ertaklar”, 
Odil Yoqubovning “Ulugʻbek xazinasi”, 
Pirimqul Qodirovning “Yulduzli tunlar”, Javlon 

Jovliyevning “Qoʻrqma” kabi asarlari chet ellik 
mutaxassislar yordamida tarjima qilinmoqda.

“Mutolaa” loyihasining muhim yoʻnalishi 
bolalar adabiyotidir. Loyiha huzurida yosh 
ijodkorlar maktabi tashkil etilib, ular tomonidan 
“Ildiz” toʻplami yaratildi. Uchrashuvda “Ildiz” 
toʻplami haqida ham soʻz yuritdim. Mazkur 
toʻplam aslida Prezidentimizning 2022-yil 
soʻngida Respublika Maʼnaviyat va maʼrifat 

kengashi kengaytirilgan majlisida “Ulugʻ 
ajdodlarimizning bolaligi aks etgan qiziqarli, 
rang-barang, sodda tildagi kitoblar yoʻq”, 
degan fikridan ilhomlanib yaratildi. Zero, 
ayni yigʻilishdan soʻng biz, ijodkorlar Yoshlar 
ishlari agentligi huzurida birlashib, bu ishga 
bel bogʻladik. Buyuk ajdodlarimiz bolaligi 
haqida kitoblar yaratishga kirishdik. Buning 
uchun jamoada koʻplab mutaxassislar bor. 
Renessans asoschilari boʻlgan bobolarimizni 
qadriyatlarimiz ildizlariga qiyoslab, toʻplamni 
“Ildiz” deb nomladik. Chunonchi, bugungi 
tafakkurimiz, ilmiy salohiyatimizda Alisher 
Navoiy, Zahiriddin Muhammad Bobur, 
Mirzo Ulugʻbek, Ibn Sino, Beruniy kabi 
buyuklarimizning oʻrni katta. Platformalarga 
bogʻlanib qolgan bolalarga shuni singdira 
olsak, qadriyatlarimiz haqidagi kitoblarni 
taqdim qilsak, koʻzlangan marraga yetamiz. 
Bugun bolalarni milliy mahsulotlar bilan 
oziqlantirishga alohida eʼtibor berilyapti. 
Toʻplamdan ulugʻ ajdodlarimizning bolalik 
siymolari aks etgan 10 ta rasmli kitob 
joy olgan. 2025-yilda yana 10 ta toʻplam 
yaratishni maqsad qilganmiz. Bu borada 
yosh illyustratorlar, koʻplab rassom yoshlarni 
qamrab olishni rejalashtirganmiz. Yoshlarni 
sunʼiy idrokni oʻzlashtirish, rivojlantirishga 
jalb qildik. Zero, yigʻilishda ham bunga alohida 
urgʻu berildi. 

“Ildiz” ham elektron formatda, ham 
animatsion multfilm koʻrinishida taqdim 
etiladi. Sunʼiy intellekt yordamida kitoblarga 
chizilgan suratlar asosida multfilmlar yaratdik. 
Quvonarlisi, buni bolajonlar juda yaxshi qabul 

qildi. Nasib qilsa, jamoamiz tomonidan yana 
100 ta multfilm ishlanadi. 

Shuningdek, loyiha doirasida yangi — “kitob-
kino” janri yaratildi. Kinoning bunday turida 
muayyan kitob asosida hujjatli film tayyorlanadi. 
Uni koʻrgan tomoshabinda shu kitobni oʻqishga 
qiziqish paydo boʻladi. Hozirgacha “Qoʻrqma”, 
“Unsin”, “Kichkina shahzoda”, “Chol va 
dengiz”, “Puankare” filmlari yaratilib, YouTube 
platformasiga joylashtirildi. 

Shu kunga qadar 740 ta asar ilk bor sifatli 
formatda ovozlashtirildi. Bunday koʻrsatkich va 
natijadorlik audiokitoblar sohasida kuzatilmagan. 
Audiokitoblar 30 dan ortiq professional dublyaj 
aktyori, xalq artisti tomonidan, eng zamonaviy 
studiyalarda yozib olindi. 

Loyihaning yana bir muhim maqsadi 
yurtimizda noshirlik faoliyatini rivojlantirish, 
mualliflar nufuzini oshirish, huquqlarini 
taʼminlashdir. “Mutolaa premium” ilovasi 
shu maqsadda ishga tushirildi. U noshirlar va 

mualliflarga oʻz kitoblarini sotish, moddiy 
daromad koʻrish imkonini yaratadi. Hozirgacha 
“Mutolaa” va “Asaxiy books” oʻrtasida oʻzaro 
manfaatli shartnoma tuzilib, nashriyotning 
barcha kitoblari ilovaga joylandi. Loyihada 
sunʼiy intellekt imkoniyatlaridan samarali 
foydalanish maqsadida alohida jamoa 
shakllantirilib, hozir ovozni klonlashtiradigan 
va oʻzbek tilidagi matnni oʻqiy oladigan 
dastur ustida ishlanmoqda. Yaqin kelajakda 
“Mutolaa” ilovasidagi elektron kitoblarni ana 
shu dastur bilan avtomatik tarzda ovozlashtirish 
imkoni tugʻiladi. Loyiha adabiy jarayonni 
jadallashtirish, yosh ijodkorlarni qoʻllab-
quvvatlash maqsadida madaniy tadbirlar ham 
uyushtiradi. Xususan, har oyda bir marta tashkil 
etiladigan “Sheʼriyat kechasi” yoshlar orasida 
ommalashib, yosh ijodkorlarni ragʻbatlantirib 
kelmoqda.

Muxtasar aytganda, bugun “yoshlar kitob 
oʻqimay qoʻydi”, degan qarashlarning toʻgʻri 
emasligini “Mutolaa” ilovasida aks etayotgan 
raqamlar isbotlaydi. Demak, bu shunchaki ilova 
emas, balki kitobxonlikni ommalashtiruvchi, 
kitob sanoatini rivojlantiruvchi platforma. 
Agar million oʻquvchi boʻlsa, “Mutolaa” 
orqali uni 5-10 millionga chiqara olsak, kitob 
bozorining kengaygani yaqqol koʻrinadi. 
Zero, elektron kitoblar bilan mutolaani yanada 
osonlashtiramiz. Vaholanki, Oʻzbekistonda 
elektron kitoblar bozori deyarli yoʻq, desak 
boʻlaveradi. Elektron kitob sotadigan 
platformalar juda kamligidan soha rivojlanmay 
kelayotgan edi. Ilovada qoʻshimcha toʻlov 
evaziga elektron kitoblarni oʻqib borish 
mumkin. Bu nashriyotlarning nafaqat bosma, 
balki elek tron kitoblari bilan ham daromad 
koʻrishini taʼminlaydi. Biz ularni qoʻllab-
quvvatlashga, oʻquvchilari sonini oshirishga 
hissa qoʻshishga tayyormiz. 

Boshlanishi 1-betda

BILIMGA CHANQOQ, LEKIN OILAVIY SHAROITI 
SABABLI O‘QISH IMKONIYATI BO‘LMAGAN 

YIGIT-QIZLAR ORZUSINI RO‘YOBGA CHIQARADI

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

YANGI O‘ZBEKISTON

Buyuk o‘zbek yo‘li

“YASHIL” TRANSFORMATSIYA  SARI

Biz taraqqiyotning tobora 
ildamlab borayotgani haqida 
koʻp va xoʻb soʻz yuritganmiz. 
U bilan hamqadam boʻlishga, 
rivojlanishlar shiddatidan 
ortda qolmaslikka harakat qilib 
kelyapmiz. Bugun shov-shuvlarga 
sabab boʻlgan yangilik ertaga 
oddiy holatga aylanib borayotgan 
davrda farzandlarimiz yanada 
bilimli, hunarli boʻlishi uchun 
imkoniyatlar maydonini kengaytirib 
borayotganimiz ham bejiz emas.

YANGI O‘ZBEKISTONNING YANGI DAVLAT DASTURI HAYOTIMIZNING 
BARCHA SOHALARINI SHU NEGIZDA YANGILASHGA QARATILGAN

Prezidentimiz 2025-yilni yurtimizda 

Atrof-muhitni asrash va “yashil iqtisodiyot” yili 
deb eʼlon qilishi zamirida, shubhasiz, yangi Oʻzbekistonni 

barpo etish va Uchinchi Renessans poydevorini qoʻyish 

yoʻlida boshlagan ishlarimizni yangi, yanada yuksak bosqichga 
koʻtarish maqsadi oʻz ifodasini topgan.

Boshlanishi 1-betda

Oliy Majlis deputati, Inson huquqlari 
boʻyicha Oʻzbekiston Respublikasi  Milliy 
markazi direktori, akademik Akmal  SAIDOV 
bilan ushbu farmonning mazmun-mohiyati 
va yangi davlat dasturining ahamiyati haqida 
suhbatlashdik.

— Bu muhim davlat dasturi, avvalo, 
 “Oʻzbekiston — 2030” strategiyasini amalga 
oshirishga qaratilgani bilan eʼtiborlidir, — dedi 
Akmal Saidov. — Davlatimiz rahbari tashabbusi 
bilan bunga qadar ham ikkita strategiya ishlab 
chiqilgani va qabul qilinganidan xabardorsiz. 
Yangi  Oʻzbekistonning birinchi strategik dasturi 
— Oʻzbekiston Respublikasini rivojlantirishning 
beshta ustuvor yoʻnalishi boʻyicha Harakatlar 
strategiyasi 2017-2021-yillarda amalga 
oshirildi. Ikkinchi strategik dastur — Yangi 
Oʻzbekistonning  taraqqiyot  strategiyasi 

2022-2026-yillarga moʻljallangan boʻlib, ayni 
paytda hayotimizning barcha sohalariga izchil 
tatbiq etilmoqda.

Uchala strategik dastur ham yurtdoshlarimiz 
va xalqaro hamkorlar taklif-tavsiyalari asosida 
ishlab chiqilgan. Shuning uchun ular nihoyatda 
xalqchil va amaliy, davlatimiz va jamiyatimiz 
hayotining barcha sohalarini tugal qamrab 
olgan.

— Yangi Oʻzbekistonning uchinchi 
strategik dasturi haqida muxtasar maʼlumot 
bersangiz.

— Bu haqda fikr yuritganda, birinchi 
navbatda, “Oʻzbekiston — 2030” strategiyasi 
hayotimizning eng ustuvor yoʻnalishlarini 
qamragan beshta asosiy maqsadni zikr 
etish oʻrinlidir. Birinchi maqsad — taʼlim 
yoʻnalishi, ikkinchi maqsad — barqaror 
iqtisodiy oʻsishni taʼminlash, uchinchi maqsad 
— suv resurslarini tejash va atrof-muhitni 
muhofaza qilish, toʻrtinchi maqsad — qonun 
ustuvorligini taʼminlash, xalq xizmatidagi davlat 
boshqaruvini tashkil etish, beshinchi maqsad 
— tashqi siyosat va Qurolli Kuchlarimizning 
harbiy salohiyatini yanada oshirishdan iborat.

Prezidentimiz qayd etganidek, “Oʻzbekiston 
— 2030” strategiyasi — xalqimizning erkin 
va farovon, qudratli Yangi Oʻzbekistonni 
barpo etish boʻyicha xohish-irodasini 
roʻyobga chiqarish, har bir fuqaroga oʻz 
salohiyatini rivojlantirish uchun barcha 
imkoniyatlarni yaratish, sogʻlom, bilimli va 
maʼnaviy barkamol avlodni tarbiyalash, kuchli 
iqtisodiyotni shakllantirish, adolat, qonun 
ustuvorligi, xavfsizlik va barqarorlikni kafolatli 
taʼminlashga qaratilgan strategik va ustuvor 
ahamiyatga ega hujjat”.

Ushbu strategiyadagi 100 ta ustuvor maqsad 
zamirida xalqimizning yangi Oʻzbekistonni 
barpo etish, har bir fuqaroning oʻz salohiyatini 
rivojlantirishi uchun imkoniyat yaratish, sogʻlom, 
bilimli va maʼnaviy yetuk avlodni voyaga 
yetkazish, jahon ishlab chiqarishining muhim 
boʻgʻini boʻlgan, adolat va qonun ustuvorligini, 
xavfsizlik va barqarorlikni taʼminlayotgan 
qudratli iqtisodiyotni shakllantirish, shuningdek, 
har bir fuqaroning oʻz salohiyatini yuksaltirishga 
intilishi mujassam.

Har bir maqsad muayyan chora-tadbirlar 
va qatʼiy vazifalarni koʻzda tutadi. Bu 
vazifalarning koʻlami va miqyosi qanchalik 
qamrovdor boʻlsa, ijrosini taʼminlash 
mexanizmlari ham shunchalik aniq. 

Strategiya tadbirlari BMTning 2030-yilgacha 
Barqaror rivojlanish maqsadlarining “hech 
kimni ortda qoldirmaslik” tamoyiliga 
hamohang amalga oshirilmoqda. Shu jihatdan 
BMT Bosh kotibi Antoniu Guterrish 2024-
yil 30-iyun — 1-iyul kunlari mamlakatimizga 
rasmiy tashrifi chogʻida “Oʻzbekiston — 2030” 
strategiyasi doirasida amalga oshirilayotgan 
ortga qaytmas islohotlar BMT tomonidan 
qoʻllab-quvvatlanayotganining tasdigʻi” 
ekanini taʼkidlagani tahsinga sazovor.

Eʼtiborli jihati, “Oʻzbekiston — 2030” 
strategiyasi mamlakatimizda inson huquqlari, 
erkinliklari va qonuniy manfaatlarini 
taʼminlashda muhim ahamiyat kasb etmoqda. 
Qisqa davrda ushbu strategik dastur ijrosi 
doirasida — Oʻzbekistonning yangi tahrirdagi 
Konstitutsiyasi, Inson huquqlari boʻyicha 
Oʻzbekiston Respublikasi Milliy strategiyasi 
talablariga muvofiq hamda BMTning ustav 
organlari va shartnoma qoʻmitalari tavsiyalarini 
hisobga olgan holda — inson huquq va 
erkinliklarini, xususan, bolalar, ayollar, 
nogironligi boʻlgan shaxslar huquqlarini 
ishonchli himoya qilish tizimini yanada 
takomillashtirish boʻyicha muhim tadbirlar 
amalga oshirildi.

Bunga birgina misol qilib, yangi 
tahrirdagi Konstitutsiyada har bir insonning 
oʻz huquqlarini himoya qilish uchun 
milliy va xalqaro institutlarga murojaat 
qilish huquqi kafolatlanganini koʻrsatish 
mumkin. Konstitutsiyaviy shikoyat instituti 
konstitutsiyaviy darajada mustahkamlanib, 
fuqarolar Konstitutsiyaviy sudga bevosita 
murojaat qilish huquqiga ega boʻldi. Jahon 
mamlakatlari orasida birinchilardan boʻlib 
inson huquqlari boʻyicha milliy institutlarning 
maqomi konstitutsiyaviy darajada taʼminlandi.

— Akmal Xolmatovich, oʻtgan yilda bu 
borada qilingan ishlar qanday samaralar 
berdi?

— “Oʻzbekiston — 2030” strategiyasi 
doirasida 2024-yilda bajarilishi lozim boʻlgan 
691 ta topshiriqdan 580 tasi toʻla amalga 
oshirildi. Jumladan, 2024-yilda 235 ta 
normativ-huquqiy hujjat qabul qilingan 
boʻlib, shundan 6 tasi qonun, 30 tasi 
Prezident hujjatlari, 33 tasi hukumat qarori, 
166 tasi boshqa turdagi hujjatlardir. 

Qonun ustuvorligini taʼminlash, xalq 
xizmatidagi davlat boshqaruvini tashkil 
etish sohasida sezilarli natijalarga erishildi. 
Bu borada, jumladan, aholi uchun “Servis 
davlat” tizimini joriy qilish, fuqaro va davlat 
oʻrtasidagi munosabatlarda byurokratik 
tartibotlarga barham berish kabi qator amaliy 
ishlar bajarildi.

Inson huquqlarini himoya qilish kafolatlarini 
kuchaytirishga qaratilgan yangi chora-tadbirlar 
qabul qilindi. Xususan, 2025-yil 1-yanvardan 
jinoyat ishlari boʻyicha tuman, shahar sudlarida 
tergov sudyasi lavozimi joriy etildi. Ushbu 
sudyaga “xabeas korpus” institutini qoʻllash 
borasida qator vakolatlar berildi.

Oʻz navbatida, 2024-yilda Oʻzbekiston 

birinchi marta BMT Iqtisodiy va ijtimoiy 
kengashi — ECOSOC hamda Xalqaro mehnat 
tashkiloti maʼmuriy kengashi aʼzoligiga 
saylandi. Shuningdek, Oʻzbekiston vakili ilk 
bor BMT Inson huquqlari qoʻmitasiga aʼzo 
boʻldi. 

Mamlakatimizga 2024-yil avgustida 
BMTning Munosib turar joy masalalari 
boʻyicha maxsus maʼruzachisi B.Radjagopal 
tashrif buyurdi. Tegishli davlat  tashkilotlari 
va turli muassasalarda u bilan boʻlib oʻtgan 
uchrashuvlarda mamlakatimizda aholini 
munosib uy-joy bilan taʼminlash, infratuzilmani 
yaxshilash sohasidagi ishlar atroflicha 
muhokama qilindi.

Oʻzbekiston BMT tuzilmalari, boshqa 
xalqaro va mintaqaviy tashkilotlar bilan inson 
huquqlarini ilgari surish va himoya qilish 
masalalari boʻyicha ham faol hamkorlik 
qilmoqda. Mamlakatimiz tomonidan 

ratifikatsiya qilingan shartnomalarning 
bajarilishi boʻyicha BMTning ustav organlari va 
shartnomaviy qoʻmitalariga milliy maʼruzalar 
oʻz vaqtida taqdim etib kelinmoqda.

Oʻzbekiston va Xalqaro mehnat tashkiloti 
oʻrtasidagi hamkorlik sifat jihatidan yangi 
bosqichga koʻtarildi. Ayni xalqaro tashkilot 
koʻmagida mamlakatimizda mehnat sohasida 
40 dan ortiq normativ-huquqiy hujjat chiqarilib, 
24 ta xalqaro konvensiya ratifikatsiya qilindi.

Inson huquqlarini himoya qilish va huquqiy 
taʼlim samaradorligini oshirish, shuningdek, 
BMTning Inson huquqlari sohasidagi taʼlimga 
oid jahon dasturining toʻrtinchi bosqichida 
belgilangan vazifalarni bajarish boʻyicha ishlar 
faol davom ettirilmoqda. Shu maqsadda yangi 

Oʻzbekistonda Inson huquqlari boʻyicha taʼlim 
milliy dasturi izchil amalga oshirilmoqda.

Shu oʻrinda yana bir muhim tadbir haqida 
gapirib oʻtmasak boʻlmas. 2024-yil iyunida 
Samarqandda oʻtkazilgan Inson huquqlari 
boʻyicha toʻrtinchi forum “Ekologik tahdidlar: 
oʻzgarayotgan dunyoda inson huquqlarining 
istiqboli va barqaror yechimlarni izlash” 
mavzusiga bagʻishlandi. Oʻzbekiston 
Prezidentining forum ishtirokchilariga 
yoʻllagan tabrigida 2018-yilda tashkil etilgan 
Inson huquqlari boʻyicha birinchi Osiyo forumi 
jahon amaliyotiga oʻziga xos “Samarqand 
ruhi”ni olib kirgani taʼkidlandi. 

Oʻtgan yili Xotin-qizlarni kamsitishning 
barcha shakllariga barham berish toʻgʻrisidagi 
konvensiya qabul qilinganining 45 yilligi, 
Qiynoqlarga hamda muomala va jazolashning 
boshqa shafqatsiz, gʻayriinsoniy yoki qadr-
qimmatni kamsitadigan turlariga qarshi 
konvensiya qabul qilinganining 40 yilligi 
va Bola huquqlari toʻgʻrisidagi konvensiya 
qabul qilinganining 35 yilligini nishonlashga 
qaratilgan koʻlamdor tadbirlar oʻtkazildi.

Qonun ijodkorligi sohasida, ayniqsa, yangi 
tahrirdagi Konstitutsiya normalarini hayotga 
tatbiq etish masalalariga alohida  eʼtibor 
qaratildi.

— Joriy yilning Atrof-muhitni asrash va 
“yashil iqtisodiyot” yili deb eʼlon qilinishi 
bilan bogʻliq ustuvor maqsadlar bu boradagi 
davlat dasturida qay darajada toʻliq aks 
etgan deb oʻylaysiz?

— Prezidentimiz 2025-yilni yurtimizda 
Atrof-muhitni asrash va “yashil iqtisodiyot” 
yili deb eʼlon qilishi zamirida, shubhasiz, 
yangi Oʻzbekistonni barpo etish va Uchinchi 
Renessans poydevorini qoʻyish yoʻlida 
boshlagan ishlarimizni yangi, yanada yuksak 
bosqichga koʻtarish maqsadi oʻz ifodasini 
topgan. Bu maqsadni roʻyobga chiqarishning 
joriy yil boʻyicha ustuvor yoʻnalishlari va 
asosiy vazifalari Oliy Majlisning Qonunchilik 
palatasi va Senati birinchi majlislarida hamda 
davlatimiz rahbarining har ikki palataning ilk 

qoʻshma majlisida soʻzlagan nutqlarida aniq 
belgilab berildi.

Parlamentimizda, Prezidentimiz taʼbiri bilan 
aytganda, “Xalq uyi”da deputatlar va senatorlar 
bilan muhokama qilingan barcha tashabbus va 
rejalar, ilgari surilgan gʻoya, maqsad va vazifalar, 
mohiyat eʼtiboriga koʻra, Oʻzbekiston Prezidentining 
Oliy Majlis va xalqimizga navbatdagi — 
beshinchi Murojaatnomasi maqomiga ega. Ushbu 
Murojaatnoma oʻziga xos ikkita xususiyatiga koʻra 
bu borada orttirilgan milliy tajriba va koʻp yillik 
xorijiy amaliyotdan mutlaqo farq qiladi.

Birinchi xususiyati: Murojaatnomada 
mamlakatimiz hayotining barcha sohalarida 
yangi tahrirdagi Konstitutsiyaning taʼsiri va 
ilk amaliy natijalari chuqur tahlil etildi. Yangi 
Oʻzbekiston Konstitutsiyasini hayotimizning 
barcha sohalariga teran tatbiq etish istiqbollari 
belgilab berildi.

Ikkinchi xususiyati: Murojaatnoma 
parlamentga yaxlit va yagona dasturiy 
hujjat sifatida taqdim etilmay, Prezidentning 
“parlament haftaligi” doirasida uch kun 
davomida — yangi saylangan Qonunchilik 
palatasi va Senatning birinchi majlislarida 
hamda har ikki palata qoʻshma majlisida 
alohida nutq tarzida eʼlon qilindi.

Prezidentimizning Murojaatnomasida yangi 
Oʻzbekiston milliy taraqqiyotining ustuvor 
yoʻnalishlari va eng asosiy vazifalari belgilab 
berildi. Istiqboldagi qonun ijodkorligi dasturi 
doirasida yaqin yillarda parlament ishlab chiqishi va 
qabul qilishi hamda hukumat amalga oshirishi kerak 
boʻlgan eng muhim qonunlar roʻyxati taklif etildi.

Murojaatnomada, shuningdek, aholining 
maʼnaviy-maʼrifiy madaniyatini yuksaltirish, 
ayniqsa, yoshlarni davlat ramzlariga hurmat 
ruhida tarbiyalash, jamiyatda vatanparvarlik 
tuygʻusini oshirish yuzasidan amaliy takliflar 
bildirildi. Davlatimiz tashqi siyosatining 
tinchlik, barqarorlik va oʻzaro manfaatli 
hamkorlik tamoyillariga asoslangan ustuvor 
sohalari rivojini taʼminlashga eʼtibor 
qaratildi.

— Yangi davlat dasturi ishlab chiqilishi 
va umumxalq muhokamasidan oʻtkazilishi 
jarayoniga oid qanday eng muhim 
maʼlumotlarni taqdim eta olasiz?

— Davlat dasturi loyihasi Oliy Majlisning 
Qonunchilik palatasi va  Senatida koʻrib 
chiqildi. Oʻrnatilgan tartibda loyiha matni 
tegishli ekspertizalardan oʻtkazildi. Dastur 
loyihasi matni keng jamoatchilik muhokamasi 
uchun internet tarmogʻidagi uzbekistan2030.
uz, regulation.gov.uz veb-saytlari, ommaviy 
axborot vositalari va ijtimoiy tarmoqlarda eʼlon 
qilindi.

Uning eʼtiborli jihat ikkita. Birinchisi, 
davlat dasturi loyihasi muhokamasi yangi 
davr talablariga hamohang, yaʼni keng va 
ochiq tarzda tashkil etildi. Ikkinchi jihati, 
ushbu muhokamalar juda natijador boʻldi. 
Jamoatchilik fikri asosida salkam 100 
ta konseptual taklif va mingdan ziyod 
aniqlashtiruvchi va tahririy tavsiyalar loyiha 
matnini takomillashtirishda hisobga olindi.

Internet va ijtimoiy tarmoqlarda qariyb 
11 million foydalanuvchi loyiha matni bilan 
tanishib, oʻz taklif va izohlarini qoldirdi. Katta 
auditoriyaga ega qator saytlar va eng ommabop 
ijtimoiy tarmoqlardagi sahifalarda 3 mingdan 
ziyod tahliliy maqola joylashtirildi. Oliy oʻquv 
yurtlari va davlat tashkilotlarida oʻtkazilgan 50 
dan ortiq muhokama tadbirida qariyb 10 ming 
talaba va professor-oʻqituvchi hamda davlat 
xizmatchilari ishtirok etdi.

— Davlat dasturi loyihasiga 
munosabatning mazmun-mohiyatini ochib 
beradigan qanday amaliy misollar ayta 
olasiz?

— Loyihaga xalqimiz juda katta qiziqish 
bildirdi. Hujjatda oʻz aksini topgan qator 
ekologik tashabbuslar keng qoʻllab-
quvvatlandi. Bu oʻrinda, ayniqsa, mahallalarni 
yashillashtirish, jumladan, “Soyali sayr 
koʻchalari” tarmogʻi yaratilishi, velosiped 
va piyoda yoʻllari alohida ajratilishi, “Toza 
qoʻllar” dasturi doirasida aholi tomonidan 
sanitariya-gigiyena vositalaridan foydalanish 
imkoniyati kengaytirilishi, plastik chiqindilarni 
kamaytirish, xususan, ularni qabul qiluvchi 
avtomatlar oʻrnatish va plastik idishlarga 
muqobil mahsulotlar ishlab chiqarishni 
ragʻbatlantirishni aytib oʻtishim mumkin.

Shuningdek, suv resurslarini tejash, 
jumladan, oqova, yomgʻir va texnik suvlardan 
sugʻorishda foydalanish tizimlarini tashkil 
etishga oid tashabbuslar yurtdoshlarimizga 
nihoyatda maqbul va manzur boʻlganini 
taʼkidlash lozim.

Dastur loyihasiga xorijdagi 
vatandoshlarimiz ham katta qiziqish bildirdi. 
AQSH, Germaniya, Turkiya, Fransiya, 
Janubiy Koreya, Yaponiya, Niderlandiya, 
Rossiya, Belarus, Qozogʻiston, Tojikiston kabi 
mamlakatlarda ulkan muvaffaqiyatga erishgan 
vatandoshlar ishtirokida ayni mavzuda tashkil 
etilgan koʻplab muhokamalar shundan dalolat 
beradi.

Xususan, Buyuk Britaniyadagi “Toʻmaris” 
oʻzbek ayollari jamoat birlashmasi rahbari 
Zamira Artikova ushbu dasturda “Ayollarni 
qoʻllab-quvvatlashga qaratilgan harakatlar 
Buyuk Britaniya va butun dunyoda 
yashayotgan oʻzbek ayollarini juda xursand 
qildi”, deb eʼtirof etadi.

AQSHdagi Kaliforniya universiteti 
professori Sharof Tugizov davlat dasturiga 
munosabat bildirar ekan, jumladan, bunday 
deydi: “Aholi salomatligini yaxshilash, 
kasalliklarni barvaqt aniqlash va davolash 
tizimini rivojlantirish jamiyat farovonligi 
uchun zarur. Bu borada, ayniqsa, raqamli 
texnologiyalarni joriy etish va skrining 
tadbirlarini ommaviy ravishda oʻtkazish 
muhim natijalarga erishishga xizmat qiladi”.

Daniyaning Orxus shahridagi “Oʻzbek 
tashabbuslari” uyushmasi rahbari Maʼrifat 
Akbarova davlat dasturida koʻzda tutilgan 

“Chiqindilarni saralash madaniyatini 
bolalarga bogʻcha va maktabdan boshlab 
oʻrgatish, chiqindi konteynerlarini maktab 
va shahar koʻchalarida koʻproq qoʻyish 
orqali chiqindilar xomashyo resursiga 
aylanishi”ga erishish gʻoyasi isrofning oldini 
olishga xizmat qiladi”, deya uqtiradi.

Oʻz navbatida, xalqaro hamjamiyat 
namoyandalari tomonidan “Oʻzbekiston — 
2030”  strategiyasini “Atrof-muhitni asrash va 
“yashil iqtisodiyot” yilida amalga oshirishga 

oid davlat dasturi loyihasi yuqori baholanib, 
uni amalga oshirish borasida keng koʻlamli 
hamkorlik taklif qilindi. Jumladan:

Sabina Maxl (BMT): “Dasturdagi 
tashabbuslar global darajada ekologik 
siyosatda Oʻzbekistonning alohida oʻrnini 
koʻrsatadi”;

Sara Noshadi (UNESСO): “Asosiy 
urgʻu ekologiya va “yashil iqtisodiyot” 
masalalariga qaratilgani mamlakatning 
mintaqada ekologiya muammolarini hal 
etishda yetakchi davlatga aylanayotganidan 
dalolat beradi”;

Ashina Xalakdina (JST): “Dasturdagi 
iqlim oʻzgarishining inson salomatligiga 
taʼsirini yumshatish choralari muhim 
ahamiyat kasb etadi”;

Akiko Fudzi (BMT): “Yoshlar, ayollar va 
ijtimoiy himoyaga muhtoj boshqa insonlarni 
qoʻllab-quvvatlashga oid tashabbuslarni 
amalga oshirishda BMT har tomonlama 
koʻmak koʻrsatadi”;

Manfred Xuterer (Germaniya): 
“Farmondagi tashabbuslar fuqarolarning 
ekologiya va atrof-muhitni asrashga boʻlgan 
dunyoqarashini oʻzgartirishga xizmat 
qiladi”, degan mazmunda bayonotlar berdi.

Keng jamoatchilik muhokamasi asnosida 
“Oʻzbekiston — 2030” strategiyasini “Atrof-
muhitni asrash va “yashil iqtisodiyot” yilida 
amalga oshirishga oid davlat dasturi loyihasi 
xalqimizning dilidagi orzu-istaklari ijobatiga 
qaratilgani oʻz tasdigʻini topdi. Shu bilan 
birga, chet ellardagi vatandoshlarimiz, 
xorijiy ekspertlar va xalqaro tashkilotlar 
namoyandalari ayni loyihani yuqori baholadi.

— “Oʻzbekiston — 2030” strategiyasini 
“Atrof-muhitni asrash va “yashil iqtisodiyot” 
yilida amalga oshirishga oid davlat dasturi 
nihoyatda qamrovdor va sertarmoq hujjat. 
Unga qisqa, ayni chogʻda tushunarli tarzda 
qanday taʼrif berish mumkin?

— Davlat dasturida “Oʻzbekiston — 2030” 
strategiyasining 5 ta yoʻnalishida 2025-yilda 
amalga oshiriladigan chora-tadbirlar belgilab 
berildi. Bu, oʻz navbatida, joriy yilda, birinchidan, 
295 ta amaliy chora-tadbirni bajarish, ikkinchidan,  
87 ta normativ-huquqiy hujjat loyihasini ishlab 
chiqish va qabul qilish, uchinchidan, har bir 
yoʻnalish boʻyicha oʻnlab, yuzlab maqsadli 
koʻrsatkichlarga erishish zarurligini nazarda 
tutadi.

Xususan, davlat dasturida Inson huquqlari 
boʻyicha Oʻzbekiston Respublikasi Milliy 
markaziga inson huquqlarini taʼminlash 
boʻyicha uzoq muddatli milliy strategiyani 
tasdiqlashga oid normativ-huquqiy hujjat 
loyihasini tayyorlash vazifasi yuklangan. 
Ayni vaqtda hamkor vazirlik va tashkilotlar 
bilan hamjihatlikda ushbu vazifani bajarishga 
kirishdik.

Xulosa qilib aytganda, davlat dasturidagi 
ustuvor maqsad va asosiy vazifalarning barchasi 
Atrof-muhitni asrash va “yashil iqtisodiyot” 
yili talab va mezonlaridan kelib chiqqan holda 
belgilab berildi. Prezidentimiz taʼkidlaganidek, 
“Biz tabiat haqida soʻz yuritganda, koʻpincha 
“ona tabiat” degan iborani ishlatamiz. 
Oʻylaymanki, bu shunchaki chiroyli, 
shoirona soʻz emas, balki uning zamirida 
chuqur hayotiy haqiqat bor. Biz moʻtabar 
ona zotini qanday yuksak hurmat-ehtirom 
qilsak, oʻzimizni qurshab turgan tabiatga 
ham shunday munosabatda boʻlishimiz 
zarur. Zero, tabiatni asrash — insonni asrash 
demakdir”.

Gʻulom MIRZO suhbatlashdi.

Sogʻlom turmush tarzi, xususan, tibbiy 
madaniyatni oshirish, sogʻlom ovqatlanish, 
kunlik yurish va yugurishni targʻib qilish, oilaviy 
poliklinikalar, oilaviy shifokorlik va mahalla 
tibbiyot punktlarida aholiga birlamchi tibbiy-
sanitariya yordami koʻrsatishning samarali 
tizimini joriy etish shular jumlasidan.

Aholini sifatli, xavfsiz va har tomonlama 
kafolatlangan dori-darmon bilan taʼminlash 
mazkur vazifalarni izchil ijro etishda muhim 
ahamiyatga ega. Dasturda tegishli vazirlik va 
idoralarga 2025-yil 1-noyabrga qadar tibbiy 
sugʻurta mexanizmlari joriy qilinayotgan 
hududlarda retsept asosida beriladigan dori-
darmonni “elektron retsept” tizimi asosida 
tayinlash amaliyotini yoʻlga qoʻyish borasida 
aniq topshiriqlar qoʻyilgan.   

Davlatimiz rahbarining joriy yil 28-yanvarda 
ayni maqsadda qabul qilingan “Farmatsevtika 
tarmogʻini jadal rivojlantirishga oid qoʻshimcha 
chora-tadbirlar toʻgʻrisida”gi farmonida ushbu 
sohani jadal rivojlantirish, unga jalb etilayotgan 
investitsiya va eksport hajmini sezilarli darajada 
oshirishni taʼminlashga oid yangi boshqaruv 
tizimini joriy qilish maqsadida qator ustuvor 
vazifalar belgilandi.

Birgina oliy taʼlim sohasini olaylik. Bugun 
biz tayyorlayotgan kadrlar, mutaxassislar 
ishlab chiqarish bozorida qanchalar xaridorgir? 
Korxona va oliy taʼlim muassasasi oʻrtasidagi 
hamkorlik oʻzini qay darajada oqlayapti? 
Muammolar nimada, yechim qayerda?

Prezidentimiz raisligida 2024-yil 20-iyun 
kuni muhandislik sohalarida kadrlar tayyorlash 
va oliy taʼlim muassasalari faoliyatini yanada 
takomillashtirish masalalari yuzasidan 
oʻtkazilgan videoselektor yigʻilishida bu haqda 
atroflicha fikr yuritildi. 

Oʻzgarishlar fursati
Taʼlimga eʼtibor davlat siyosatining ustuvor 

yoʻnalishiga aylantirilishi Oʻzbekistonning 
kelajakda oʻziga xos taʼlim xabi boʻlishini 
taʼminlaydi. Iqtisodiy oʻsish barcha tizimlar 
rivoji uchun muhim asos boʻlib xizmat qiladi. 
Aholi daromadi oshadi, ish oʻrinlari koʻpayadi, 
yangi innovatsiyalarni joriy etish imkoniyatlari 
kengayadi. Bu, oʻz navbatida, malakali kadrlarga 
talab ortishiga sabab boʻladi.

20-iyundagi yigʻilishda belgilab berilgan 
vazifalar muhandislik sohasidagi oliy taʼlim 
muassasalari uchun yangi davrni, oʻzgarishlar 
jarayonini boshlab berdi. Birinchidan, oliy 
taʼlim muassasalarining sanoat korxonalari 
bilan hamkorligi koʻlami yanada kengaydi. 
Ikkinchidan, oliy taʼlim muassasalari 

HOZIR  DIPLOM  UCHUN  EMAS, 

FARMATSEVTIKA  TARMOG‘I 

YETUK MUTAXASSIS BO‘LISH 
UCHUN O‘QIYDIGAN DAVROrifjon BOZOROV, 

fizika-matematika fanlari 
nomzodi, dotsent

Biz taraqqiyotning tobora 
ildamlab borayotgani haqida 
koʻp va xoʻb soʻz yuritganmiz. 
U bilan hamqadam boʻlishga, 
rivojlanishlar shiddatidan 
ortda qolmaslikka harakat qilib 
kelyapmiz. Bugun shov-shuvlarga 
sabab boʻlgan yangilik ertaga 
oddiy holatga aylanib borayotgan 
davrda farzandlarimiz yanada 
bilimli, hunarli boʻlishi uchun 
imkoniyatlar maydonini kengaytirib 
borayotganimiz ham bejiz emas.

optimallashtirilishi belgilandi. Uchinchidan, 
oliygohlarning ishlab chiqarish sohalari  bilan 
oʻzaro integratsiyasi yanada kuchaytirilmoqda.

Kadrlar salohiyati birgina oliy taʼlim 
muassasasi beradigan bilim bilan chegaralanib 
qolmaydi. Shu bois, davlatimiz rahbari sohani 
rivojlantirish uchun yangi tashabbuslarni ilgari 
surdi. Endilikda texnika yoʻnalishida oʻqitish va 
ilmiy tadqiqot jarayonlari ilgʻor tajribalar asosida 
toʻliq oʻzgartirilmoqda. Ular yiriklashtirilib, 
dual taʼlim tizimiga oʻtkazilmoqda.

Mehnat bozorida talab yoʻq 
mutaxassisliklardan voz kechish vaqti keldi. Oliy 
taʼlim muassasalari taʼlim yoʻnalishlarini ishlab 
chiqarish sohasidagi talablardan kelib chiqib 
belgilashi lozim. Sababi tizimda xususiy taʼlim 
tashkilotlari faoliyati ham rivojlanib borayotgani 
raqobat muhitini kengaytirmoqda. Ota-onalar, 
yoshlarning dunyoqarashi oʻzgaryapti. Hozir 
diplom uchun emas, mutaxassis boʻlib yetishish 
uchun oʻqiydigan payt. “Oʻqiyaptimi, oʻqiyapti”, 
deb emas, “Oʻrganyaptimi, izlanyaptimi?” deya 
savol qoʻyadigan, fikr yuritadigan vaqt hozir.

Shuning uchun “tarmoq — korxona — 
oliygoh” tamoyili asosida har bir oliygohga 
sanoat korxonasini hamkor sifatida biriktirib 
qoʻyish belgilandi. Hamkor korxonalarda barcha 
muhandislik oliygohlari kafedralari ochildi. 
Talabalarning amaliyoti va bitiruv kursdagi 
taʼlimi toʻliq hamkor korxonalarda tashkil 
qilinmoqda.

Dunyo bilan hamqadam
Ulugʻ maʼrifatparvar bobomiz Mahmudxoʻja 

Behbudiy bunday degan: “Dunyoda turmoq 
uchun dunyoviy fan va ilm lozimdur, zamona 
ilmi va fanidan bebahra millat boshqalarga 
poymol boʻlur”. Bu hikmat bugungi kun uchun 
aytilgan, goʻyo. Bir asr ilgari bildirilgan, biroq 
hozir ham katta qadr-qiymatga ega hikmat bu.

Oliy taʼlim muassasalari soni va qamrovi 

ortib borayotgani, ular oʻrtasida sogʻlom raqobat 
muhiti shakllangani, malakali mutaxassis 
tayyorlashga talab davlat siyosati darajasiga 
koʻtarilgani har birimizning zimmamizga katta 
masʼuliyat yuklaydi. 

Dunyo bilan tenglashish uchun dunyo bilan 
hamqadam boʻlish lozim. Sir emaski, bugungi 
kunda jahon universitetlari “Universitet 4.0” 
modeliga va toʻrtinchi sanoat inqilobiga oʻtish 
kabi masalalar ustida bosh qotirmoqda. Bu 
nimani anglatadi?

“Universitet 1.0” modelidagi universitetlar 
faqat taʼlim berish, “Universitet 2.0” modelidagi 
universitetlar taʼlim berish  bilan birga ilmiy 

faoliyatni ham yoʻlga qoʻyish, “Universitet 3.0” 
modelidagi universitetlar esa ilmiy faoliyat, 
taʼlim va ilmiy gʻoyalarni biznesga tatbiq etish 
bilan shugʻullanadi. 

“Universitet 4.0” modelidagi universitetlar 
butun eʼtiborini milliy iqtisodiyotning sanoat 
va ishlab chiqarish sohalarini fundamental 
oʻzgartirib, yangi yoʻnalishlar ochish, 
xarajatlarni maksimal darajada minimallashtirish 
orqali daromadlarni yuksaltirish, inson omilini 
cheklash orqali iqtisodiyotning har bir jabhasini 
raqamlashtirishga erishish, iqtisodiy oʻsishni 
taʼminlovchi yangi innovatsion modellarni taklif 
qilishga qaratadi. 

Toʻrtinchi sanoat inqilobi esa sunʼiy 
intellekt, robototexnika, inson omilisiz oʻzaro 
aloqa oʻrnatish imkonini beruvchi yoʻnalishlar 
interneti, genetik muhandislikning jadal surʼatlar 
bilan hayotga tatbiq etilishidir.

Joriy yilning 7-fevral kuni Prezidentimiz 
raisligida hududlarda xizmat koʻrsatish sohalarini 
rivojlantirish masalalari boʻyicha oʻtkazilgan 
videoselektor yigʻilishida barcha sohalar kabi 
oliy taʼlim tizimidagi faoliyat koʻlami tahlil 
qilindi. Yoshlarning axborot texnologiyalari 
boʻyicha bilim va malakalarini oshirish, 
raqamlashtirish siyosati izchilligi bilan bogʻliq 
vazifalar ham oʻrtaga tashlandi. Davlatimiz 
rahbari “Qaysi rahbar raqamlashtirishni 
kechiktirsa, ochiqlik siyosatimizga qarshi 
chiqqan boʻladi”, deya taʼkidladi.

Bundan tashqari, yoshlarni IT va chet tiliga 
oʻqitib, xalqaro tan olingan sertifikat beradigan 
tadbirkorlar birinchi yil ijara toʻlamasligi 
belgilandi. Bu saʼy-harakatlar dunyo bilan 
boʻylashish, rivojlangan davlatlar bilan 
hamqadam boʻlish, sogʻlom raqobatga kirishish 
uchun qilinmoqda. 

Yangilanishlar mohiyati
Bugun dunyo evrilishlar shiddatini teran his 

etmoqda. Yetakchi davlatlar byudjetining asosiy 
qismini yangi texnologiyalarni joriy etishga 
sarflayotir. Shunday ekan, biz ham yangilanishlar 
sari ildamroq qadam tashlashimiz lozim. Shu 
oʻrinda oliy  taʼlim  muassasalarida energetika 

sohasi uchun sunʼiy intellekt va raqamlashtirish, 
injiniring, ishlab chiqarish muammolari 
yechimiga qaratilgan ilmiy-innovatsion 
ishlanmalarni yaratish va tijoratlashtirish 
yoʻnalishida ilmiy-amaliy faoliyat yuritadigan 
“Yashil energetika va intellektual energetik 
tizimlar” ilmiy-tadqiqot institutini tashkil etish 
maqsadga muvofiq. 

Respublikamizda drayver sohaga aylangan 
energetika tizimida “yashil” energetikani 
rivojlantirishga qaratilgan intellektual energetik 
tizimlar, qayta tiklanuvchi energiya turlari 
asosidagi energiyatejamkor texnologiyalar va 
qurilmalar, sanoat issiqlik energetikasi, sunʼiy 
intellekt va  raqamli energetika yoʻnalishlaridagi 
ilmiy izlanishlar jadallashtirilmoqda. Ilmiy 
tadqiqot ishlari nufuzli xorijiy ilmiy markazlar, 
Oʻzbekiston Fanlar akademiyasi ilmiy-
tekshirish institutlari va soha korxonalari bilan 
hamkorlikda hududdagi ijtimoiy-iqtisodiy 
muammolar yechimlarini ishlab chiqarishga 
qaratiladi.

Bunda yoqilgʻi-energetika kompleksi 
tarmoqlari va energiya ishlab chiqarish, 
uzatish, taqsimlash va ishlatish tizimlaridagi 
ilmiy-texnologik muammolar boʻyicha ilmiy 
tadqiqot ishlarini tashkil etish, raqamli ilmiy-
innovatsion yechimlar va mahsulotlar ishlab 
chiqish, “tarmoq — korxona — oliygoh — 
ilmiy tadqiqot instituti” zanjiri asosida ilmiy 
ishlanmalarni tijoratlashtirish amalga oshiriladi. 
Nufuzli korxonalar bilan hamkorlik koʻlami 
yanada kengayadi.

Muhandislik sohasida yosh olimlar 
va talabalarning biznesga yoʻnaltirilgan 
innovatsion gʻoyalarini bozorga tayyor 
mahsulot sifatida yetkazish, tadqiqotchilarning 
ishlanmalari va loyihalarining tajriba nusxalari 
hamda prototiplarini yasash va sinovdan 
oʻtkazish sharoitlarini yaratish maqsadida oliy 
taʼlim muassasalarida “Ustaxona-Fablab”, 3D-
loyihalash va modellashtirish hamda kichik 
ishlab chiqarish sexlarini tashkil etish maqsadga 
muvofiq. Bu, oʻz navbatida, yosh olimlar va 
talabalar uchun ish oʻrinlari yaratishga xizmat 
qiladi. 

“Ustaxona-Fablab” kompleksidagi kichik 
ishlab chiqarish sexlarida talaba yoshlar va 
tadqiqotchilar innovatsion va tadbirkorlik 
faoliyatiga keng jalb qilinadi. Hududdagi ilmiy-
texnik loyihalarni boshqarish, tadbirkorlik 
faoliyatini qoʻllab-quvvatlaydigan korxonalar 
bilan oʻzaro samarali hamkorlik oʻrnatiladi va 
ilmiy-innovatsion ishlanmalar tijoratlashtiriladi.  

Ustaxonalarda talabalar uchun innovatsion 
ishlanmalarning tajriba nusxalari va 
prototiplarini bepul tayyorlash, kovorking, 
startap loyihalarning akseleratsiya dasturlarini 
ishlab chiqish, 3D loyihalash va modellashtirish, 
muhandislik sohasida ilmiy va innovatsion 
xizmat koʻrsatish ishlari amalga oshiriladi. 

2025-yil Atrof-muhitni asrash va “yashil 
iqtisodiyot” yili deb nomlanishi munosabati 
bilan yoshlar oʻrtasida “yashil” madaniyatni 
rivojlantirish, taʼlim sifatini yanada yaxshilash, 
ilm-fanni yuksaltirish koʻzda tutilgan. 
Shuningdek, joriy yilda xorijiy investitsiyalar va 
tashqi begʻaraz koʻmak (grant) hamda toʻgʻridan 
toʻgʻri kredit mablagʻlarni jalb qilish, eksport 
koʻrsatkichlarini oshirish boʻyicha istiqbolli 
rejalar belgilab olindi. Bu masʼuliyatli vazifani 
bajarish har birimizdan yanada izlanish va 
tinimsiz mehnat qilishni taqozo etadi.

KAFOLATLANGAN DORI-DARMON 
BILAN TA’MINLASHNING BOSHQARUV 

TIZIMI JORIY ETILADI 

Xususan, Farmatsevtika tarmogʻini 
rivojlantirish agentligiga sohani raqamlashtirish 
va axborot dasturlarini joriy etish, investitsion 
loyihalarni monitoring qilish kabi qoʻshimcha 
vazifalar yuklatildi.

— Mazkur hujjatga koʻra, agentlikka 
biologik faol qoʻshimchalar va kosmetika 
mahsulotlari sanoatini rivojlantirish, jumladan, 
bozor konyunkturasini oʻrganish, tahlil qilish 
va ishlab chiqarishni mahalliylashtirish, 
ushbu yoʻnalishdagi soha korxonalariga ilgʻor 
xorijiy amaliyot va standartlarni tatbiq etishga 
koʻmaklashish kabi qator vazifalar yuklatildi, 
— deydi Farmatsevtika tarmogʻini rivojlantirish 
agentligi boʻlim boshligʻi Hakimjon Sodiqov. 
— Bundan tashqari, joriy yilda jami 2,5 
milliardga yaqin investitsiya jalb etish, 
eksport salohiyatini 200 million dollargacha 
oshirish hamda 2030-yilgacha mahalliy ishlab 
chiqaruvchilarning bozordagi ulushini 70 foizga 
yetkazish maqsad qilingan.

Shu bois, agentlik tomonidan hozirgi kunda 
biologik faol qoʻshimchalar va kosmetika 
mahsulotlari sanoatida faoliyat koʻrsatayotgan 
ishlab chiqaruvchilar bilan hamkorlikda zarur 
chora-tadbirlar rejasi asosida ishlanmoqda. Bu 
esa sohadagi tadbirkorlar oldida turgan muammo 
va  toʻsiqlarni bartaraf etish, ularga yaqindan 
koʻmaklashish borasida ishlar koʻlamini yanada 
oshirishga xizmat qilmoqda.

Hujjatga muvofiq, 2025-yil 1-apreldan 
cheklangan savdo ustamalari faqat retsept bilan 
beriladigan dori-darmon toifasiga nisbatan tatbiq 
etiladi. Bunda mahalliy va xorijiy dori-darmonga 
amaldagi referent narxni shakllantirish tizimi 
saqlab qolinadi.

Yana bir muhim jihat. Retsept bilan 
beriladigan dori-darmon toifasini ulgurji va 
chakana sotishda ularni yetkazib berishda 

ishtirok etuvchi vositachilar sonidan qatʼi nazar, 
ulgurji savdo uchun sotib olingan qiymatidan 15 
foizdan va chakana savdo uchun sotib olingan 
qiymatidan 20 foizdan ortiq boʻlmagan miqdorda 
ustama qoʻllaniladi. Bunda ushbu dorilarining 
ulgurji va chakana narxlari cheklangan ulgurji va 
chakana referent narxlardan yuqori boʻlmasligi 
shart. Retseptsiz beriladigan dorilarni ulgurji va 
chakana realizatsiya qilishda cheklangan savdo 
ustamalari qoʻllanmaydi.

Retseptsiz beriladigan dori narxi boʻyicha 
cheklov bekor qilinishining asosiy sababi 
ular aniq kasallikni davolash boʻyicha 
ishlatilmasligida. Chunki ular davolashga 
yordamlashadigan mahsulotlar turiga kiradi.

Bundan tashqari, mahalliy va xorijiy dori-
darmonga nisbatan  referent narxini shakllantirish 
tizimi saqlab qolinadi. Shuningdek, bir ishlab 
chiqaruvchi tomonidan turli savdo nomlari ostida 
tarkibi bir xil boʻlgan dorilarning barchasiga eng 
past referent narx qoʻllaniladi. 

— Avvalo, referent narx nima, degan 
savolga javob berish kerak. Referent narx 
doriga cheklangan narx qoʻyilishini anglatadi, 
— deydi H.Sodiqov. — Bu inflyatsiya darajasi 
oʻzgarishi yoki valyuta kursi oshishi natijasida 
tadbirkorlarga qiyinchilik tugʻdirmaslik 
maqsadida qilinayotgan harakat. 

Farmonda belgilab qoʻyildiki, farmatsevtika 
mahsulotlari eksporti hajmini oshirish 
maqsadida mahalliy ishlab chiqarish korxonalari 
dorilaridan bittasini AQSH va Yevropa 
Ittifoqining nufuzli tashkilotlarida roʻyxatdan 
oʻtkazish bilan bogʻliq xarajatlarining 100 
foizi, mahalliy ishlab chiqarish korxonalari 
farmatsevtika mahsulotlarini xorijiy davlatlarda 
roʻyxatdan oʻtkazish bilan bogʻliq xarajatlarning 
50 foizi Savdoga koʻmaklashish jamgʻarmasi 
mablagʻlari hisobidan, farmatsevtika 
korxonalarining barqarorlik reytingidan kelib 
chiqib qoplab beriladi.

— AQSHning Oziq-ovqat mahsulotlari va 
dori-darmon sifatini nazorat qilish  boshqarmasi 

(Food and Drug Administration) yoki Yevropa 
dori-darmon agentligi (European Medicines 
Agency) dunyodagi eng kuchli regulyator 
organlar hisoblanadi, — deydi Farmatsevtika 
tarmogʻini rivojlantirish agentligi boʻlim 
boshligʻi Sherzod Xolmatov. — Bu tashkilotlarda 
roʻyxatdan oʻtgan mahsulotlarning boshqa 
davlatlarda ham ishonchlilik darajasi ortadi. Shu 
sabab mahalliy korxonalarni qoʻllab-quvvatlash, 

ishlab chiqarayotgan mahsulotlarining eksport 
hajmini oshirish maqsadida yuqoridagi amaliyot 
joriy etilmoqda. 

Bugungi kunda respublikamizda GMP 
sertifikatiga ega 55 ta mahalliy ishlab 
chiqaruvchi mavjud. Ular tomonidan uch 
mingga yaqin mahsulot ishlab chiqarilmoqda. 
Bu mahsulotlarni xorijga sotish, marketingni 
amalga oshirish maqsadida farmon bilan nufuzli 
xalqaro koʻrgazma va yarmarkalarda  ishtirok 
etish xarajatlarining 100 foizini qoplab berish 
nazarda tutilmoqda.

Farmon qabul qilinishiga qadar mahalliy 
ishlab chiqarish korxonalarining farmatsevtika 

mahsulotlarini xorijiy davlatlarda  roʻyxatdan 
oʻtkazish bilan bogʻliq xarajatlarining 75 foizi 
qoplab berilar, nufuzli xalqaro koʻrgazma va 
yarmarkalarda ishtirok etish xarajatlariga oid 
hech qanday imtiyozlar boʻlmagan.

Hujjat bilan Farmatsevtika tarmogʻini 
rivojlantirish agentligi huzurida farmatsevtika 
korxonalari faoliyatiga ilgʻor standartlarni 
tatbiq etish boʻyicha marketing va konsalting 

xizmatlarini koʻrsatishga ixtisoslashgan “Pharm 
Service” davlat muassasasi tashkil etiladi. Uning 
asosiy vazifasi soha korxonalariga farmatsevtika 
mahsulotlarini roʻyxatdan oʻtkazishda 
koʻmaklashish, milliy va xorijiy standartlarni 
tatbiq etishda huquqiy va konsultativ yordam 
hamda marketing xizmatlari koʻrsatishdan 
iborat. Shu bilan birga, u farmatsevtika 
tarmogʻini raqamlashtirish, korxonalarni 
loyihalash va qurish ishlari boʻyicha maslahat 
xizmatlarini koʻrsatadi.

Farmondagi yana bir muhim jihat. “Asakabank” 
taʼsischiligida farmatsevtika sohasining 
biofarmatsevtika, hujayra texnologiyalari, 

onkologiya kabi yoʻnalishlarida startap  loyihalarni 
qoʻllab-quvvatlash uchun venchur jamgʻarma 
hamda “Asakabank” va Farmatsevtika tarmogʻini 
rivojlantirish agentligi huzurida yuridik shaxs 
tashkil etmagan holda Farmatsevtika tarmogʻining 
istiqbolli loyihalari investitsiya jamgʻarmasi 
tashkil etiladi. Ilmiy va farmatsevtika sohasidagi 
startap loyihalar uchun  2030-yilga qadar har yili 
20 milliard soʻmgacha ajratiladi.

— Xalq tabobatida keng foydalanish, uni 
davolash usuli sifatida ommalashtirish uchun 
joriy yil 1-iyulga qadar tashabbuskor tadbirkorlik 
subyektlarini jalb qilgan holda 5 ta namunaviy 
dorivor oʻsimliklar plantatsiyasi tashkil etiladi, — 
deydi agentlik boʻlim boshligʻi Said Xolmatov. — 
2026-yil yakuniga qadar esa ushbu plantatsiyalarda 
yetishtirilgan dorivor oʻsimliklarni qayta ishlash 
loyihalari amalga oshiriladi.

Buning uchun Toshkent, Buxoro, Jizzax, 
Sirdaryo, Fargʻona viloyatlari tanlab olingan. 
Zero,  iqlimga mos, yangi turdagi, keng 
qoʻllaniladigan dorivor oʻsimliklar yetishtirishda 
bu hududlarning imkoniyati kengroq. Ularda 
hozirgi kunda talab yuqori boʻlgan lavanda, 
zaʼfaron, gulxayri, naʼmatak va yurtimiz 
iqlimiga moslashtirilgan boshqa turdagi 
oʻsimliklar yetishtiriladi. 

Bugun yurtimizda 100 ga yaqin dorivor 
oʻsimlik tibbiyotda keng qoʻllaniladi. 20 ga 
yaqin dorivor oʻsimlik Oʻzbekiston iqlim 
sharoitiga moslashtirilib, plantatsiyalarda 
yetishtirib kelinyapti. 

Bir soʻz bilan aytganda, mazkur hujjat bugun 
tarmoqlari tobora kengayib, talab kuchayayotgan 
farmatsevtikani jadal rivojlantirish, sohaga 
jalb etilayotgan investitsiya va eksport hajmini 
oshirish, eng muhimi, aholini sifatli, xavfsizligi 
va samaradorligi kafolatlangan dori-darmon 
bilan taʼminlashga xizmat qiladi. 

Lutfulla SUVONOV,
“Yangi Oʻzbekiston” muxbiri

Nuqtayi nazar

Davlatimiz rahbari 
tomonidan imzolangan 
“Oʻzbekiston — 2030” 
strategiyasini “Atrof-
muhitni asrash va “yashil 
iqtisodiyot” yilida amalga 
oshirishga oid davlat 
dasturi toʻgʻrisida”gi 
farmonda 2025-yilda aholi 
salomatligini yaxshilash, 
ekologik turmush tarzini 
shakllantirish va inson 
salohiyatini roʻyobga 
chiqarish uchun shart-
sharoitlarni yaratish 
borasida qator muhim 
vazifalar belgilangan.

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

Davlatimiz rahbarining 2024-yil 5-iyundagi 
“Kinematografiya sohasini yanada rivojlantirish 
hamda mamlakatimiz tarixiga bagʻishlangan 
filmlar turkumini yaratishga doir chora-tadbirlar 
toʻgʻrisida”gi qarori mazkur sohadagi tarixiy 
hodisa boʻldi. Ushbu qaror bilan tarixiy filmlar 
ishlab chiqarishdagi ustuvor vazifalar, kelgusida 
bajarilishi lozim boʻlgan ishlar belgilab berildi. 
Muhimi, “Tirik tarix” filmlar turkumini yaratish 
dasturi tasdiqlandi. Shu oʻrinda tarixiy filmlar 
yaratish bilan bogʻliq ayrim jihatlar haqida fikr 
yuritishni lozim topdik. 

Tarixiy kinoasarlar oʻtmishni oʻrganish, 
tarixdagi xatolardan toʻgʻri xulosa chiqarib, 
muvaffaqiyatlardan namuna olishga sabab 
boʻladi. Ayni vaqtda zamonaviy auditoriya uchun 
muhim ijtimoiy va siyosiy masalalarni yoritish 
imkonini beradi. Tarixiy qahramonlarning 
kurashi, mashaqqati, sabri, yutuqlari va hayotiy 
hikoyalari tomoshabinning fikrlash, tafakkur 
qilish qobiliyatiga taʼsir qiladi. Bunday filmlar 

“TIRIK  TARIX”  KINO  TA’LIMI

 AMALIYOT  MAYDONI

Yoshlar taʼlim-tarbiyasida 
adabiyot va sanʼatning oʻrni 
beqiyos. Bunda, ayniqsa, kino 
sanʼati imkoniyatlaridan toʻla 
va samarali foydalanish juda 
muhim. Koʻrib turibmiz, bugun 
ayrim mamlakatlar tarixidagi 
zigʻirdek voqeani katta hodisa qilib 
koʻrsatmoqda. Bu bilan mafkurasi, 
milliy manfaatlarini targʻib etyapti. 
Shu maʼnoda, Prezidentimizning 
tarixiy asarlar suratga olish va uni 
keng targʻib etishga qaratilgan 
tashabbusi juda qadrli. 

Otajon DOSTONOV, 
sanʼatshunoslik fanlari boʻyicha 
falsafa doktori

yoshlarga motivatsiya berib, dunyoqarashini 
kengaytiruvchi va ijtimoiy oʻzgarishlarga 
undovchi kuch hisoblanadi. Bunday natijaga 
erishish uchun esa kinoasar yuqori saviyada 
ishlanishi kerak. 

Kamera burchagi, kadr boʻylab harakat, 
musiqiy va vizual effektlar, personajlar 
psixologiyasi, dialoglar va boshqa unsurlar orqali 
tarixiy haqiqatni yaratish juda nozik va murakkab 
jarayon. Bunday asarlarning badiiy tili, ishlab 
chiqarish jarayonini chuqur tadqiq qilish tarixni 
toʻgʻri va adolatli aks ettirishda katta ahamiyat kasb 
etadi. Shu bois, kinoning nazariy jihatlarini tadqiq 
qiladigan olimlar va kinoijodkorlar hamkorligi 
juda muhim. Chunki tadqiqotlar kino ishlab 
chiqaruvchilarga tarixiy voqealarni haqqoniy 
va ijtimoiy masʼuliyat bilan tasvirlash imkonini 
beradi. Tomoshabin bilimini mustahkamlaydigan 
asar yaratilishiga sabab boʻladi. 

Tarixiy film yaratish qator murakkab 
bosqichlarni oʻz ichiga oladi. Har bir bosqich 
kinoijodkorlardan hamkorlikda ishlashni 
talab etadi. Ijodiy guruh qahramonlar xatti-
harakatlaridan tortib, oʻsha davrning madaniy 
kontekstigacha ilmiy manbalar asosida aniq 
tasvirlashga harakat qilishi lozim. Vizual 
uslublar, muayyan davrga xos liboslar, meʼmoriy 
inshootlar, muloqot tarzi va boshqalar har bir 
epizod uchun oʻziga xos ilmiy tadqiqotlarni 
talab etadi. Buning uchun ular tarixiy faktlar, 
voqealarni toʻgʻri tadqiq qilish, davrni chuqur 
oʻrganish, madaniyat va siyosiy holatni 
tushunish orqali filmga ilmiy asos kiritadi. 

Oʻzbek kinosida tarixiy filmlarni yaratish 
borasida oʻziga xos anʼana bor. Bu anʼana 
katta ustalar ishida shakllanib, keyingi avlod 
izlanishlarida boyitib borilmoqda. Oʻtgan 
davrda koʻplab yangicha tasviriy yechimlarga 
boy filmlar yuzaga keldi. Suratga olish nuqtasi, 
portret nur va soyasida qaygʻu, milliy kolorit 
detallari, tasviriy yechim, kadr kompozitsiyasi 
toʻldirilishi, epizod yaratilishidagi yondashuv 
kabi ifoda vositalari kino badiiy tilini boyitib 
kelmoqda. Shu bilan birga, milliy kinoda 
“nazariyotchi” va “amaliyotchi”lar kino 
sanʼati va ilmiy tadqiqot jarayonlarida alohida 
yoʻnalishga ajraldi. Bu boʻlinishning ijobiy 
samara bergan joylari boʻldi. Ayni paytda milliy 
kino rivojiga toʻsiq boʻladigan ayrim jihatlarni 
ham yuzaga chiqardi. 

Avvalo, “amaliyotchi” va “nazariyotchi” 
oʻrtasidagi “devor” kinoijodkorlar va ilmiy 
tadqiqotchilarni alohida guruhlarga ajratdi. 
Bu oʻzaro aloqa sustlashishiga, amaliyot 
va nazariya oʻrtasida oʻziga xos uslubiy va 
estetik jihatlar chuqurroq tushunilmasligiga 
olib keldi. Nazariy tadqiqotchilar amaliyotga 
tatbiq etilmaydigan jihatlarni akademik nuqtayi 
nazardan oʻrganishga moyil boʻlsa, amaliyotda 
esa ilmiy yondashuvlarni eʼtiborsiz qoldirish 
koʻzga tashlandi. Nazariy va amaliy boʻlinish, 
oʻz navbatida, oʻzbek tarixiy kinosining milliy 
oʻziga xosligini va madaniy qadriyatlarini 
ifodalashda muammolar yaratdi. Bunda 

 amaliyotchilar faqat anʼanaviy yondashuvlarga 
tayanib ishladi. Ular yangi yondashuvlar va 
eksperimentlarga ehtiyotkorlik bilan qaradi. 
Nazariyotchilar ham kinematografiya rivojiga 
bevosita taʼsir etadigan ijodiy erkinlikni 
qoʻllab-quvvatlashda oʻzini cheklab qoʻyishi 
kuzatildi.  

Oʻzbek kinosida filmlar yaratish, rivojlanish 
jarayonidagi “nazariyotchi” va “amaliyotchi” 
oʻrtasidagi ajralish masalasi hozirgi kunda ham 
dolzarb. Nazariy yondashuvlarning amaliyotga 
tatbiq etilmasligi va aksincha, amaliyotda 
yangi eksperimentlarga ehtiyotkorlik bilan 
qarash kinematografiyaning yangilanishini 
sekinlashtiradi. Tarixiy filmlarda milliy oʻziga 
xoslik va madaniy qadriyatlarni toʻliq ifodalashda 
bu masala muhim. Yangi avlod kinoijodkorlari 
va ilmiy tadqiqotchilari oʻrtasidagi yaqin 
hamkorlik, amaliy va nazariy yondashuvlar 
uygʻunligi kino sanʼatining kelajakdagi rivojiga 
katta taʼsir koʻrsatishi mumkin. 

“Tirik tarix” filmlar turkumini yaratish 
dasturi orqali xalqimizning tarixiy madaniyati, 
qadriyat va anʼanalari, ezgu orzu-intilishlari, 
buyuk sarkarda va davlat arboblarining 
murakkab hayoti va davlatchilik faoliyatini 
xolis hamda haqqoniy aks ettirish, tariximizda 
yorqin iz qoldirgan ijtimoiy-siyosiy jarayonlar, 
alloma va mutafakkirlar, shoiru adiblar, 
maʼrifatparvar jadid bobolarimiz, ularning 
umumbashariy tamaddun rivojiga qoʻshgan 
munosib hissasini yuksak gʻoyaviy-badiiy 
saviyada, chuqur ilmiy asoslarga tayanib, 
toʻlaqonli aks ettirish kabi vazifalarni bajarish 
belgilandi.

Maʼnaviy tarbiya uzviyligi
Sanʼat yoʻnalishida oʻqiyotgan talabalarning 

maʼnaviy va axloqiy dunyosini shakllantirishda 
kino sanʼati taʼlim jarayonining ajralmas 
qismidir. Kasb taʼlimida insoniylik, adolat, 
toʻgʻrilik, mehnatsevarlik kabi qadriyatlarga 
boy materiallar orqali maʼnaviy tarbiya uzviyligi 
taʼminlanadi. Demak, talabalar kasbni oʻrganish 
uchun tomosha qilayotgan kinolari ham yuksak 
maʼnaviy quvvatga ega boʻlishi zarur. Shu 
maʼnoda, “Tirik tarix” turkumi kelajak avlod 
uchun juda katta xazina boʻlib xizmat qilishiga 
ishonamiz. Bunga ushbu turkumdan joy olgan 

QO‘LIDA  OLOVI  BOR  AYOL
yoxud bir oyda 25 million so‘m daromad

Mayin yogʻayotgan yomgʻirga mahliyo boʻlib yayov 
yurishni maʼqul koʻraman. Bir kuni bunday boʻldi: uzoqdan 
olov bir yonib, bir oʻchardi. Avvaliga bir oz choʻchidim. 
Yurgan sari bu manzilga yaqinlashardim.

Ajabo! Temirchi ayol. Olov bilan 
ishlayotgan ayolni koʻrib, hayratimni 
yashirolmadim. Uni tanimasam-da, bir talay 
savol bilan murojaat qildim. 

— Ayol kishi boʻla turib, temirga ishlov 
beryapsizmi? Bu ish ogʻirlik qilmaydimi? 
Turmush oʻrtogʻingiz nima ish qiladi? Temir, 
olov bilan ishlashdan qoʻrqmaysizmi?!

Taxminan 40 yoshlardagi ayol jilmayarkan, 
qoʻlidagi temir va moslamalarni yerga qoʻydi. 
Stol ustidagi choynakdan piyolaga choy 
quyib, menga yuzlandi:

— Keling, qiziqayotgan boʻlsangiz, bir 
piyola choy ustida suhbatlashamiz. Temirga 
ishlov berishim bilan tanishasiz, ish jarayonini 
kuzatasiz.

Ayolning taklifidan quvonib, stulga 
oʻtirganim zahoti yondaftarim va ruchkamni 
olib yozishga kirishdim. Qizlarxon 

Toshpoʻlatova Shoʻrchi tumanining Boʻston 
mahallasida yashaydi...

— Temirga 30 yoshimdan ishlov bera 
boshlaganman, — deydi qahramonimiz. — 
Institutda oʻqish imkoniyatim boʻlmagani 
bois, shu hunarni tanlaganman. Oilada 
besh oʻgʻilning orasida katta boʻlganim 
uchunmi, erkaklar bajaradigan ishlarni 
qilishdan choʻchimayman. Akalarimdan 
darvoza yasashni, temir payvandlashni 
oʻrganganman. Toʻgʻri, temirga ishlov berish 
oson emas. Oʻziga yarasha qiyinchiligi, 
masʼuliyati bor. Payvandlash jarayonida 
ozgina eʼtiborsizlik yoki notoʻgʻri yondashuv 
natijasida shifokorga ishingiz tushib qolishi 
hech gap emas. Bilsangiz, ish jarayonida 
jiddiy zarar koʻrgan, olti oylab davolangan 
vaqtlarim ham boʻlgan. Lekin maqsadim 
sari harakatdan, izlanishdan toʻxtaganim 

yoʻq. 30 yoshimgacha 20 bosh sigir sogʻib, 
sut va sut mahsulotlari tay yorlab, bozorga 
olib chiqardim. Keyinchalik temir bilan 
ishlashni, darvoza va eshiklar yasashni maʼqul 
koʻrdim. Balki daromadi koʻpligi uchun ham 
shu hunarni tanlagandirman. 2022-yilda 
mahallamizdagi hokim yordamchisi tavsiyasi 
bilan 33 million soʻm kredit olib, faoliyatimni 
kengaytirdim. Turmush oʻrtogʻim bilan birga 
bitta darvozani 5 kunda yasab, xonadonga 
oʻrnatib beramiz. Daromadimiz ham yomon 
emas, bir oydagi sof foydamiz 25 million 
soʻm atrofida.

Qoʻligul hunarmand, 4 farzandning onasi 
Qizlarxon Toshpoʻlatovaning mohirlik bilan 
temirni payvandlash jarayonini kuzatar 
ekanman, faqat erkaklar shugʻullanishi kerak 
boʻlgan yumushlarni ayol-qizlar ham masʼuliyat 
bilan bajarishi mumkinligiga amin boʻlaman.

— Berilgan imtiyozli kreditdan samarali 
foydalanayotgan mahalladoshimiz Qizlarxon 
Toshpoʻlatova chindan ham  maqtasa arzigulik 
hunarmand, — deydi Boʻston mahallasidagi 
hokim yordamchisi Xolmirza Xoʻjaqulov. — 
Dastlab imtiyozli kreditni temir mahsulotlari 
yasash uchun ishlatishi haqida gapirganda 
ishonmagandim. Kreditdan maqsadsiz 
foydalanib qolishi mumkin, degan xayol bilan 
aytilgan manzilga bordim. Bir uyum temir 
orasida ishlayotgan hunarmand ayol yasagan 
darvozalarni, payvandlagan jihozlarni 
koʻrib, faoliyatini kengaytirishi, yangi ish 
oʻrinlari yaratishi uchun imtiyozli kreditga 
tavsiyanoma berishni maʼqul koʻrdim. U 
hozir 4 mahalladoshimizning ham bandligini 
taʼminlagan.

Inson maqsadi sari intilsa, harakatdan, 
izlanishdan toʻxtamasa, jamiyatda oʻz oʻrnini, 
albatta, topadi. Mehnati orqali daromad 
olib, roʻzgʻorining obodligiga, hayotining 
farovonligiga erishadi. Darvoqe, gulchilik 
faoliyatiga ham qiziqayotgan Qizlarxon 
Toshpoʻlatova yaqinda tuman markazida 
gulchilikka ixtisoslashgan korxona ochishni 
maqsad qilgan. Ushbu manzilga yana 
qaytishni koʻnglimga tugib, hunarmand bilan 
xayrlashdim.

Nigina SHOYEVA,
jurnalist

texnologiyalar, kreativ uslublar va ijtimoiy-
maʼnaviy qadriyatlarni oʻrganish imkonini 
beradi.

Raqamli kino, kompyuter grafikasi, virtual 
reallik, sunʼiy intellekt kabi xalqaro tajribalarni 
kengroq oʻzlashtirishda “Sakura ifori” (Yaponiya), 
“Farhod va Shirin” hamda  “Buyuk ipak yoʻli” 
(Xitoy), “Taqdir ufqlari” (Koreya Respublikasi) 
katta rol oʻynaydi. Yangi janrlar, narrativ usullar, 
vizual effektlar va auditoriyani jalb qilish usullari 
“Oʻzbek arsloni” (Belarus), “Maxtumquli” 
(Turkmaniston), “Yulduzlar shuʼlasi: Jomiy va 
Navoiy” (Tojikiston), “Shahobiddin Marjoniy” 
(Tatariston), “Maqsud Shayxzoda” va “Mulla 
Nasriddin” (Ozarbayjon) kabi filmlarda koʻzga 
tashlanadi. “Buxoro marvaridi”, “Sehrli koʻza” va 
“Oʻzbekiston arxeologik yodgorliklari” (Rossiya), 
“Klavixo” (Ispaniya), “Herman Vamberi va mulla 
Isʼhoq” (Vengriya), “Xudoybergan Devonov va 
nemis mennonitlari” (Germaniya), “Turkistonlik 
bahodirlar” (Turkiya), “Pomir togʻlariday 
yuksak” (Qozogʻiston) filmlaridagi tajriba, yangi 
texnologiya va metodlar oʻziga xos ijtimoiy, 
madaniy va estetik qarashlarni oʻrganishga yordam 
beradi. 

Bu kabi xalqaro tajribalarni oʻrganish va 
amalga oshirish orqali oʻzbek kinoijodkorlari 
dunyo miqyosida raqobatbardosh asarlar 
yaratish imkoniyatiga ega boʻladi. 

Fan tarmogʻida tadqiqotlar
Oʻzbek kino sanʼati, xususan, 

kinoshunosligimiz oldida turgan dolzarb 
masalalar bor. Masalan, xalqimizning qadimiy 
tarixi va boy madaniyati, azaliy qadriyat hamda 
anʼanalari, ezgu orzu-intilishlarini chuqur ilmiy 
asosga tayanib rivojlantirish shular jumlasidan. 
“Tirik tarix” kinoshunoslik oldida turgan mana 
shu masala yechimida maydon boʻlib xizmat 
qilishi mumkin. 

Buning uchun ssenariy, rejissyor, 
operator, rassom, bastakor, aktyor va boshqa 
mutaxassisliklarning badiiy va ishlab chiqarish 
xususiyatlarini har bir film doirasida tadqiq qilish 
zarur. Dastur doirasidagi 54 ta sahnalashtiruvchi 
guruh tarixiy filmni tasvirga olish jarayonida 
foydalangan usul va uslub materiallar asosida 
yana shuncha uslubiy, oʻquv qoʻllanmalar 
yaratish mumkin. Ijodiy ishlar tahlili orqali 
bitiruv malakaviy ishlar, dissertatsiyalar yozilsa, 
kino sanʼati taʼlimi yangi amaliy materiallar 
bilan boyiydi. Bunday ilmiy oʻrganish 
yechimini kutayotgan muammolarni ham ochib 
beradi. Natijada ularni oʻz vaqti va joyida hal 
qilish imkoni yaratiladi. Amaliyot va nazariya 
oʻrtasidagi oʻzaro bogʻliqlikni mustahkamlash 
ijodkorlarga yangi tasviriy yechimlar va 
innovatsiyalarni yaratishga yordam beradi.

Buning uchun dasturga oliy taʼlim 
muassasalaridagi kino sanʼati taʼlim yoʻnalishlari 
professor-oʻqituvchilari, talabalari, magistrant va 
doktorantlari bevosita jalb etilishi kerak. Chunki 
hozir amaliy jarayonlarni chuqur tushunadigan va 
ilmiy tadqiq qila oladigan mutaxassislarga ehtiyoj 
ortib bormoqda. Zero, kino sanʼati rivojlanishi 
uchun faqat amaliyotda olingan tajribalar yetarli 
emas. Nazariy tadqiqotlar ham amaliyotga 
moslashtirilsa, ilm kishilari amaliy tadqiqot orqali 
milliy kinomizni ilmiy jihatdan puxta oʻrganadi. 
Yuqorida aytilganidek, tadqiqotlar esa milliy kino 
sanʼatini yanada rivojlantirishga xizmat qiladigan 
“yoʻl xaritalari”ga manba boʻladi. 

Kino taʼlimi va amaliyot integratsiyasi yuqori 
malakali ijodkor mutaxassislarni tayyorlashda 
katta ahamiyatga ega. Nazariy bilimlar va 
amaliy koʻnikmalarni uygʻunlashtirish orqali 
talaba kino sanʼatida mustaqil faoliyat yuritishga 
tayyorlanib boradi. Agar bu borada hamkorlik 
toʻgʻri yoʻlga qoʻyilsa, “Tirik tarix” dasturi kino 
sanʼati taʼlimi uchun katta maydon boʻladi. Bu 
yosh ijodkorlarda zamonaviy texnologiyalar, 
tahliliy va tanqidiy fikrlash, ijodiy yondashuv 
va jamoaviy ishlash koʻnikmasini rivojlantiradi. 
Natijada oʻziga xos kinoasarlar yaratishga qodir 
barkamol avlod kamol topadi. 

“Nur va ziyo”, “Farhod va Shirin”, “Guloyim 
va qirq qiz” hamda “Taqdir ufqlari” asarlarini 
misol keltirish mumkin. Ularning biri islom dini 
maʼrifat ulashuvchi taʼlimot ekanini ochib bersa, 
ikkitasi chin insoniy tuygʻular tarannum etilgan 
dostonlar asosida suratga olinadi. Yana biri esa 
oʻtgan asrning 30 yillari oxiridagi voqealar 
bilan koreys va oʻzbek xalqlari doʻstligini ochib 
beradi. 

Bunday asarlar ijodkorning kelgusi 
faoliyatiga ijobiy taʼsir qiladi. U yaratadigan 
asarlar tomoshabin xarakteri, ichki dunyosi 
yuksak qadriyatlar va axloqiy tamoyillar bilan 
shakllanishiga xizmat qiladi. Shuning uchun 
taʼlim va amaliyot integratsiyasi yaxshi natija 
beradi. Turkumdan joy olgan har bir film haqida 
shunday ijobiy fikrlarni birma-bir sanab oʻtish 
mumkin. Masalan, al-Xorazmiy, Mirzo Ulugʻbek 
kabi alloma ajdodlarimiz haqidagi kinoasarlar 
bugungi yoshlarga ilhom manbai boʻlishi 
shubhasiz. Albatta, koʻzlangan maqsadga 
erishishda dasturdagi filmlarni ishlab chiqishda 
barcha imkoniyatlardan toʻla foydalanish kerak. 
Bunda nazariy va amaliy bilimni umumlashtirish 
juda muhim. Bunday yakdillik shu yoʻnalishda 
tahsil olayotgan talabalarning kreativ fikrlashini 
rivojlantirib, kelgusi ijodiy ishlariga mustahkam 
poydevor yaratadi. Ular uchun bu juda katta 
maktab vazifasini oʻtaydi. 

Xalqaro tajribalarni oʻrganish 
imkoniyati

Dasturda kino sanʼati rivoji, innovatsion 
yondashuvlarni oʻzlashtirishdagi muhim 
omillarga eʼtibor qaratiladi. Xalqaro sanoatdagi 
global tendensiyalar, tajribalar, yangi 

